
корруп цэм пэ щIэ ты ным теу хуауэ пIэ щIэ гъуэкIэ цIыху хэр здэ псалъэ  хъуну 
телефонхэр: 8(8662) 40-89-70, 40-34-32.

Гу зылъытапхъэ

Коронавирус узыфэм Къэбэрдей- 
Балъкъэрым зыщемыгъэубгъуным 
хуэгъэпса оперативнэ штабыр 
бадзэуэ гъуэм и 15-м арэзы техъуащ 
Къэбэрдей-Балъкъэр Республикэм 
щыIэ санитар дохутыр нэхъыщхьэ 
Пагуэ Жыраслъэн узым зы щы-
хъумэным хуэгъэза профилактикэ 
мардэхэм нэхъ ткIийуэ тетынымрэ 
вакцинэр Iэмалыншэу зыхалъхьэн 
хуей цIыхухэм мастэр хаIунымрэ теу-
хуауэ къыхилъхьа жэрдэмхэм.

КъБР-м и IЭТАЩХЬЭ КIуэкIуэ Казбек 
къыхигъэщащ республикэм эпиде мио-
логие щытыкIэр зэрыщекIакIуэр: 
«Иджыпсту госпиталхэм цIыху 534-рэ 
щIэлъщ,  абыхэм ящыщу 71-м реани-
мацэхэм щоIэзэ. Узыфэм иубыдхэм я 
бжыгъэм махуэ къэс хохъуэ, сабийхэри 
щIалэгъуалэри абы егъэ сымаджэ, 
абыхэми узыр къехьэ лъэкIыущ зэ-              
рап къ  ры кIыр. Дэ реанимацэхэм гъуэ-
лъыпIэу щIэтым, кислородкIэ зэрагъэ-
бауэ Iэмэпсымэхэр зэшэлIахэм я 
 бжыгъэхэр нэхъыбэ дощI, сымаджэхэр 
 здашэну адрей госпиталхэри я лэ-
жьыгъэм худогъэхьэзыр. Узыфэр 
зыпкъ рыхьахэм икъукIэ гугъуущ ар зэ-
ращхьэщыкIыр, абы ихьхэри куэд 
мэхъу».

«Къэбэрдей-Балъкъэрым щыпсэу-
хэм я гъащIэмрэ узыншагъэмрэ хъу-
мэнырщ ди дежкIэ нэхъыщхьэр. Ди 
щхьэри ди Iыхь лыхэри узыфэм пэIэщIэ 
зэрытщIын Iэмал нэхъыфI дыдэу но-
бэкIэ щыIэр вакцинэр зыхегъэлъ-
хьэнырщ икIи ар пIалъэ кIэщIым 
 къриубыдэу зэфIэгъэкIын хуейщ, абы-
кIэ цIыху нэхъыбэ къызэщIэубыдауэ 
узыфэм зиубгъуныр къызэтедгъэу-
выIэн  папщIэ», - къыхигъэщхьэхукIащ 
КIуэкIуэм.

Мастэр Iэмал имыIэу зыхалъхьэн 

КъБР-м и Iэтащхьэ КIуэкIуэ 
 Каз бек бадзэуэгъуэм и 14-м ири-
гъэкIуэкIащ республикэм и Прави-
тельствэм щыщхэмрэ муниципа-
литетхэм я администрацэхэм я Iэ-
тащхьэхэмрэ зыхэта зэIущIэ. Абы 
кърихьэлIащ КъБР-м и Правитель-
ствэм и УнафэщI Мусуков Алийрэ 
Урысейм и къэрал налог къулыкъу-
щIапIэм и управленэу КъБР-м 
щыIэм и Iэтащхьэ Гуэ бэ щIыкI Ас-
лъэнрэ.

ЗЭХУЭСЫМ щыхэплъащ Къэбэр-
дей-Балъкъэрым и республикэ 
 бюджет зэгъэуIуам къыщыгъэлъэ-
гъуахэм ящыщу 2021 гъэм и япэ 
илъэс ныкъуэм зэфIагъэкIахэмрэ 
КъБР-м и республикэ бюджетымрэ 
муниципальнэ зэгухьэныгъэхэм я 
бюджетымрэ мылъку и лъэныкъуэ-
кIэ зэтегъэпсыхьауэ щытыным хуэу-
нэтIауэ зэфIагъэкIыпхъэхэмрэ.

Республикэм финансхэмкIэ и ми-
нистр Лисун Еленэ зэIущIэм хэIу-
щIыIу щищIащ 2021 гъэм и япэ 
илъэс ныкъуэм кърикIуахэр. Абы зэ-
рыжиIамкIэ, Къэбэрдей-Балъкъэр 
Республикэм и республикэ бю д-
жетым и хэхъуэхэр проценти  120,2-м 
нагъэсыфащ. Бюджет мылъкум и 
нэхъыбапIэр - процент 80-м нэбла-
гъэр - социальнэ къа лэн хэр дэ-
гъэкIыным трагъэкIуэдащ, абы хо-
хьэ коронавирус узыфэ зэры цIалэр 
зыпкърытхэр къэхутэным, сымаджэ 
хъуахэр гъэхъу жы ным  епха меди-
цинэ лэжьакIуэхэм я улахуэхэм 
хущIа гъуахэри - ар сом меларди 8,3-
рэ мэхъу, щытыкIэ гугъу къихутахэм 
зэрадэIэпыкъуахэри - сом меларди 
6,7-рэ, хущхъуэ къы зэращэхуахэри - 
сом мелуан 463-рэ, Iэмалыншэ ме-
дицинэ страхованэм хыхьэ къалэн-
хэр ягъэзащIэкIэрэ, мы лажьэ хэм ху-
ащIахэр - сом мелард 1,9-рэ. Муни-
ципальнэ зэгу хьэ ныгъэхэм я бюджет 
зэхуаку трансфертхэр сом мелуан 
207-рэ хъуащ.

НалогхэмкIэ, налогыу щымыт 
 хэ хъуэхэмкIэ къалэнхэр процент 
49,2-кIэ ягъэзэщIащ, илъэс кIуам            
и апхуэдэ пIалъэм ирихьэлIэу яху зэ-

2021 гъэм бадзэуэгъуэм и 20-р щымылажьэ
гуфIэгъуэ махуэу гъэувыным и IуэхукIэ

Къэбэрдей-Балъкъэр Республикэм
и Iэтащхьэм и Указ

«Я фIэщхъуныгъэр зыхуэдэнур езыхэм яубзыху жы нымкIэ яIэ         
хуитыныгъэмрэ дин зэгухьэныгъэхэмрэ я IуэхукIэ» 1997 гъэм фо-
кIадэм и 26-м къащта Федеральнэ закон №125-ФЗ-м и 4-нэ статьям 
и 7-нэ пунктым тету, Къэбэрдей-Балъкъэр Республикэм и Мус-
лъымэнхэм я дин IуэхущIапIэм зэрызыкъытхуигъэзам ипкъ иткIэ 
Къурмэн хьид махуэшхуэм, 2021 гъэм ба дзэуэгъуэм и 20-м 
къыщыщIэдзауэ и 22 пщIондэ ягъэ лъапIэм, теухуауэ унафэ сощI:

2021 гъэм бадзэуэгъуэм и 20-р Къэбэрдей-Балъкъэр Республи-
кэм щымылажьэ гуфIэгъуэ махуэу щыгъэувын. 

  Къэбэрдей-Балъкъэр Республикэм и
  Iэтащхьэ                    КIУЭКIУЭ Казбек

Налшык къалэ
2021 гъэм бадзэуэгъуэм и 14-м
№82-УГ

 хуейхэм ящыщщ цIыхухэм Iуэхутхьэбзэ 
зэмы лIэу жьыгъуэхэр яхуэщIэным, са-
тум, къэ рал, муниципальнэ IуэхущIа-
пIэхэм, транспортым, егъэджэныгъэм, 
щэнхабзэмрэ узын шагъэр хъу мэ-
нымрэ, ЖКХ-м, ухуэныгъэм, туризмэм, 
цIыхухэм социальнэ я  лъэныкъуэкIэ 
къащхьэщыжыным пыщIа  IэнатIэхэм, 
IуэхущIапIэхэм я лэжьакIуэхэ р.

«Роспотребнадзор»-м и Управленэу 
 КъБР-м щыIэм и сайтым Оперативнэ 
 штабым кърикIуахэм япкъ иткIэ 
къралъ хьащ КъБР-м щыIэ Санитар 
 дохутыр нэхъыщхьэм и унафэр, «Эпи-
демием епха щы тыкIэм ипкъ иткIэ 
узыфэм ущызыхъумэ мастэхэр цIыху 
щхьэхуэхэм яхэлъхьэным теухуауэ» 
жыхуиIэр.

«Республикэм эпидемиологие щы-
тыкIэр щыщIагъуэкъым, - итщ дэф тэ-
рым. - ЦIыху зэхуэсыпIэхэм щIэх-щIэ-
хыурэ кIуэ, жыла гъуэ транспортыр 
къэзыгъэсэбэп куэд  сымаджэ хъуащ. 
Сымаджэ хъуахэм я  нэхъыбапIэр 
 (процент 71-р) лэжьэфыну ныбжьым 
итхэрщ - илъэс 18-м къыщыщIэ дзауэ 
 60-м къриубыдэхэрщ. Зи тхьэмбыл узу 
къахутэхэми сымаджэщхэм ягъэ-
гъуэлъ хэми я бжыгъэм кIуэ пэтми                     
хо хъуэ».

Къагъэлъэгъуа IэнатIэ псоми я 
 Iэтащ хьэхэм Унафэм яхуегъэув Уры-
сей Федерацэм щащIу къэбгъэсэбэп 
хъуну къащта вакцинэм и япэ хэIугъуэр 
шыщхьэуIум и 10-м и пэ къихуэу, етIуа-
нэ хэлъхьэгъуэр фокIадэм и 1-м ири-
хьэ лIэу зэфIагъэкIыну. Унафэр ехьэлIа-
къым коронавирус узыфэм цIыхур            
щихъумэным хуэгъэпса вакцинэр зы-
халъхьэ мыхъуну цIыху щхьэ хуэхэм.

Къэбэрдей-Балъкъэр Республикэм           
и Правительствэм чэнджэщ иратащ 
цIыхухэм мастэр яхэлъхьэным хуэу-
нэтIа лэжьыгъэр къызэрагъэпэщыну.

IутIыж  Борис  и 
дуней  телъыджэ

Уоу, си лъэпкъ мащIэу
 гущIэм щызгъафIэ,

Зи фIыр зи Iейхэм
 къысхугуэмых, 

Зэм хубоIэт уэ си гур
мо уафэм,

Зэм щIы къатиблкIэ
гугъэр йодзых.

Iу.Б.

Бадзэуэгъуэм и 14 - 15-
хэм Къэбэрдей-Балъ-
къэ  рым щекIуэкIащ 
адыгэлI цIэрыIуэ IутIыж 
Борис хуэгъэпса фэеплъ 
пшыхьхэр, зэхыхьэ гуа-
пэхэр, щIэныгъэ конфе-
ренцхэр. 

ДАУЭДАПЩЭХЭР къы-
зэIуахащ «IутIыж Борис и 
дуней» фIэщыгъэм щIэту 
Лъэпкъ музейм къы щы-
зэрагъэпэща гъэлъэгъуэ-
ныгъэмкIэ.

КъБР-м ЩэнхабзэмкIэ 
и министерствэм къы-
хилъ хьа Iуэхугъуэхэм 
къра гъэблагъэри хэтащ 
къалащхьэм, Кавказ Ищ-
хъэрэм и щIыналъэхэм 
щыщ лIыкIуэхэр, IутIы-
жым и IэдакъэщIэкIхэр 
фIыуэ зылъагъухэр, и 
ныб жьэгъуфIу щытахэр.

Музей бжэIупэм Борис 
и IэдакъэщIэкIхэм щыщ 
зытет сурэтхэр къыще-
гъэувэкIат.

Гъэлъэгъуэныгъэр ще-
кIуэкI пэшым цIыхур 
щIэзми, дэтхэнэми нэп-
сейуэ IутIыжым и Iэдакъэ-
щIэкIхэр зэпиплъыхьырт.

Борис гъуаплъэм къы-
хищIыкIа пкIыгъэхэм му-
зейм и пэш иныр яуфэб-
гъуат. Абыхэм, мэгъу 
 къару яхэлъым ярейуэ, 
узэ щIаубыдэри дуней те -
лъыджэ гуэрым ухашэ. 
Iэдэбыгъэрэ сабыры-
гъэкIэ, гупсэхугъуэрэ псэ 
хуабагъэкIэ гъэнщIа ду-
нейщ ар, гупсысэ щIэн-
шэ кIэ зэкIэрышхэжауэ. 
Лъагъуныгъэ, ныбжьэ-
гъугъэ, цIыхугъэ, хабзэ, 
лIэ ныгъэ - гъащIэм и лъэ-
ныкъуэ куэд къызэщIау-
быдэ IутIыжым и лэжьы-
гъэхэм. Сыт и уасэ: 
«Жьыгъэ», «ХьэтIохъущо-
къуэ Къазий», «Кушы-
купщ», «Гуащэгъагъ», 
«Ан демыркъан», «Маза-
гъуэ», «ГъащIэ», «Псысэ», 
«Адыгэ тхыдэ», «Унагъуэ» 
теплъэгъуэхэр. ПкIы-
гъэхэм апхуэдизу узы-
Iэпы зы шэу хэлъыр зэ 
еплъыгъуэкIэ мыгурыIуэ-

Республикэ бюджетыр гъэзэщIа
зэрыхъур щызэпкърах

фIэкIам ар проценти 118,9-кIэ 
 хуокIуэ. Ар зи фIыгъэр хьэрычэт 
 IэнатIэм хыхьэ IуэхущIапIэхэм я 
мылъкум хагъэхъуэжын мурадкIэ 
эпи демиологие щытыкIэр щрагъэ-
фIэкIуэж зэманым лэжьыгъэфI зэ-
рызэфIагъэкIарщ.

Налогыу къыхэкIар сом меларди 
7,3-рэ хъуащ, налог зэрытралъхьэ 
щIыкIэр нэхъ тынш зэращIам и 
 фIы гъэкIэ мылъкуу бюджетым къи-
хъуэр проценти 185-рэ хъуащ икIи 
илъэс кIуам елъытауэ ар сом ме- 
луан 286-кIэ нэхъыбэщ. Министрым 
зэрыжиIамкIэ, налогыу щымыт хэ-
хъуэхэр сом мелардым щIигъуащ, 
ар илъэс кIуам и иджы хуэдэ пIа-
лъэм ирихьэлIэу зэрыщытам нэхъ рэ 
сом мелуан 222,7-кIэ нэхъыбэщ - 
 хэхъуэ къыхэкIыпIэ псомкIи ар про-
цент 25-м щIигъуащ.

КъБР-м и республикэ бюджетым и 
хэхъуэхэр 2021 гъэм и япэ илъэс  ны-
къуэм сом меларди 2,9-м нэсащ, 
илъэсыр къапщтэмэ, ар я мурадам и 
процент 50,3-рэ мэхъу - илъэс кIуам 
и апхуэдэ пIалъэм еп лъытмэ, про-
центи 112-рэ. ХэщIхэмкIэ яубзы-
хуахэр процент 45-кIэ ягъэзэщIащ, 
илъэс кIуам проценти 119,7-кIэ хуэ-
кIуэу. 2021 гъэм зэры щIи дзэрэ 
 республикэ бюджетым и гъэтIылъы-
гъэхэм щыщу COVID-19 узыфэм 
щIыналъэм зыщемыгъэ убгъуным 
къы хуагъэсэбэпащ сом мелуан 
 250-м щIигъу. Ахъшэр трагъэкIуэ-
дащ узыншагъэр хъумэн  IэнатIэм и 
лэжьакIуэхэм я улахуэм хущIы-
гъуным, амбулаторнэу зэIэ зэхэм 
 хущхъуэхэр къахуэщэхуным, узыфэ 
зэ рыцIалэ нэхъ шынагъуэ хэр зыпкъ-
рытхэр щагъэхъуж госпиталхэм 
щылажьэхэр пIалъэкIэ зы щIэс псэу-
пIэхэм я пщIэр тыным, нэгъуэщIхэ-
ми.

КъимыдэкIэ, япэ илъэс ныкъуэм 
республикэм и бюджетым щыщ сом 
мелуан 483-м щIигъу хуаутIыпщащ 
«ЩIыналъэзэхуаку, щIыпIэ  гъуэ гухэр 
зыхуей хуэгъэзэныр», «ПсэупIэ» про-
ектхэм къыщыгъэува къалэнхэр 
гъэзэщIэным, хущхъуэ пщIэншэу 
зратын хуей сымаджэхэм ахэр къа-

хуэщэхуным, илъэсищ иримы-
къуахэм шхын къры хуа щэ ху ным, 
Шэрэдж Ищхъэрэм дэт курыт еджа-
пIэр къызыхуэтыншэу зэрагъэпэ щы-
жыным, сабий зеиншэхэм псэупIэ 
къахуэщэхуным, илъэси щым къы-
щы щIэдзауэ илъэсибл ныб жьым ит 
сабийхэм къэралым зэрызащIигъа-
къуэ ахъшэхэр мазэ къэс етыным.

Лисун Еленэ къызэрыхигъэщам-
кIэ, щIыналъэм къэрал щIыхуэу 
 телъщ сом меларди 7,3-рэ - ауэ ар 
илъэсым и пэщIэдзэм зэрыщытам 
хуэдиз хъууэ аращ. Ар къызэрагъэ-
сэбэпам пэкIуэу ят ахъшэр илъэс 
кIуам и япэ мазихым елъытауэ хуэдэ 
1,7-кIэ нэхъ мащIэ хъуащ икIи сом 
мелуани 6,9-рэщ хуэкIуэр. Ар зи 
 фIыгъэр 2021 гъэм кредит IуэхущIа-
пIэхэм щIыхуэ къызэрыIамыхарщ.

ЩIыпIэ бюджетхэм я гугъу пщIы-
мэ, 2021 гъэм и япэ мазихым абы-
хэм хэхъуэу сом меларди 8,2-рэ 
 къаIэрыхьащ, 2020 гъэм и япэ илъэс 
ныкъуэм елъытауэ ар проценти 
119,2-рэ мэхъу. Езыхэм къагъэ хьэ-
рычэтыжа мылъкуу (налогхэмрэ на-
логыу щымыт хэхъуэу) щIыпIэ бюд-
жетхэм яIэщ сом меларди 2,3-рэ. 
Илъэс кIуам елъытауэ а ахъшэр сом 
мелуан 321,7-кIэ нэхъыбэщ икIи 
илъэс блэкIам и япэ илъэс ныкъуэм 
проценти 115,7-кIэ хуокIуэ. Хэхъуэ 
яIащ муниципальнэ щIыналъэ, къа-
лэ округ псоми. АбыкIэ бжьыпэр 
щаIыгъщ Налшык, Бахъсэн къалэ 
округхэм, Iуащхьэмахуэ, Аруан, 
Бахъ сэн муници пальнэ щIына-
лъэхэм.

ЩIыпIэ бюджетхэм я зэфIэкI-       
хэм хэгъэхъуэным хуэщхьэпэнущ 
абыхэм зэрадэIэпыкъум иджыри 
сом мелуан 642,8-рэ зэрыхущIа-
гъунур. Апхуэдэу республикэм 
щIыпIэ бюд жетхэм яхуеутIыпщ на -
логхэм я процент 26,2-р, ар зэ-
хэплъхьэмэ, сом мелуан 665,5-рэ 
мэхъу. Ап хуэдиз мылъку зыху щIа-
гъу щIыпIэ куэд иIэкъым къэралым 
- Бюд жет кодексым мардэу 
 игъэу  выр процент 15-щ. Къэ бэр-
дей-Балъкъэр Рес публикэр ящы-
щщ   Урысей Федерацэм а бжыгъэм 

щIезыгъэгъуфа и щIына лъиплIым.
Апхуэдэуи 2021 гъэм республикэ 

бюджетым къыхэкIыу щIыпIэ бюд-
жетхэм псори зэхэту сом мелуан 
31,3-рэ хуаутIыпщынущ. Абы къи-
кIыращи, щIыпIэ бюджетхэм 2021 
гъэм ядэIэпыкъунущ сом мелард 
1,3-кIэ.

ЗэIущIэм щхьэхуэу щызэпкърахащ 
муниципальнэ зэгухьэныгъэ хэм я 
бюджетхэр мылъку и лъэныкъуэкIэ 
зэтегъэпсыхьауэ щытынымкIэ щыIэ 
хэкIыпIэхэм.

Мусуков Алий и гугъу ищIащ 
 КъБР-м и Iэтащхьэм республикэм       
и Парламентым Зэрызыхуигъэзам 
экономикэм зегъэужьыным хуэу нэ-
тIауэ щыубзыхуахэр гъэзэщIа зэ-           
рыхъум. НаIуэ къызэрыхъуамкIэ, 
 хэ хъуащ сатууэ ящIым, туристу щIы-
налъэм зыщызыгъэпсэхуну къа-
кIуэхэм я бжыгъэм, бюджетым къи-
хъуэм, нэхъ мащIэ хъуащ Iэна-
тIэншэу ятхахэр.

Лъэпкъ проектхэр гъэзэщIэным 
трагъэкIуэдэну къаутIыпщ мылъкури 
хуэдэ  зырэ ныкъуэкIэ нэхъыбэ 
 хъуащ икIи сом мелардийм щIи-
гъуащ. ПроценткIэ къэбгъэлъа-
гъуэмэ, блэкIа гъэм и япэ илъэс ны-
къуэм зэрыщыта процент 30-м и 
пIэкIэ мы гъэм ар процент 42,3-м нэ-
сащ. Зыхухаха Iуэхухэм мылъкуу 
къыхуагъэсэбэпар процент 12-кIэ нэ-
хъыбэщ КИФЩI-м хыхьэ щIы-
налъэхэм яхузэфIэкIам нэхърэ, 
зэрыщыту УФ-р къапщтэми, абыи 
процент 18-кIэ йофIэкI. Абы къе-
гъэлъагъуэ гъэзэщIакIуэ властым и 
органхэр фIыуэ зэрылэжьар.

УФ-м и Правительствэм и уна-
фэкIэ къэрал бюджетым щыщу 
 Къэ бэрдей-Балъкъэрым социально-
экономикэ и лъэныкъуэкIэ зегъэу-
жьыным къыхуагъэсэбэпыну мэ-
къуауэгъуэ мазэм къыхуаутIыпщащ 
сом мелуан 800 хуэдиз. А ахъшэр 
зытрагъэкIуэдэнухэм ящыщщ гъуэ-
гухэр ухуэныр, Сабий клиникэ сы-
маджэщыр къызы хуэ тыншэу зэгъэ-
пэщыжыныр, псы дзэхэм жылэхэр 
зэрыщахъумэ IущIапIэхэр щIыныр, 
узыфэ зэры цIалэхэр къыщахутэ ме-
дицинэ  лабораторэхэр зы хуей-зыхуэ-
ны къуэхэмкIэ къызэгъэпэщыныр. 

КъБР-м и Iэтащхьэ КIуэкIуэ Каз-
бек зэ IущIэм зыщытепсэлъыхьахэм 
япкъ иткIэ зыхуэфащэ IэнатIэхэм 
пщэрылъхэр ящищIащ бюджет по-
литикэр егъэфIэкIуэным, налогхэр 
къызэщIэгъэуIуэным, хьэрычэт Iэ-
натIэ мыинымрэ курытымрэ за-
щIэгъэкъуэным теухуауэ.

КъБР-м и Iэтащхьэ КIуэкIуэ Казбек бадзэуэгъуэм и 16-м ири-
гъэкIуэкIащ ухуэныгъэмрэ инфраструктурэм епха проектхэмкIэ 
штабым и зэIущIэ. Зэхуэсым кърихьэлIащ республикэм и 
 Правительствэм и УнафэщI Мусуков Алий, абы и япэ къуэдзэ 
Къуныжь МуIэед, КъБР-м ухуэныгъэмрэ псэупIэ-коммунальнэ 
хозяйствэмкIэ и министр Бэрбэч Алим, КъБР-м транспортымрэ 
гъуэгу хозяйствэмкIэ и министр ДыщэкI Аслъэн.

ЗЭIУЩIЭМ щытепсэлъыхьащ лъэпкъ проектхэм, къэрал, щIына-
лъэ программэхэм хыхьэу ирагъэкIуэкI ухуэныгъэхэм. Абы гулъытэ 
нэхъыщхьэ щызыгъуэтын хуейхэм ящыщу Iэтащхьэм къигъэлъэ-
гъуащ сабий садхэр щIыныр, курыт еджапIэхэр ухуэнымрэ щыIэхэр 
къызыхуэтыншэу зэгъэпэщыжынымрэ. Бэрбэч Алим къигъэлъэ-
гъуащ егъэджэныгъэ IуэхущIапIэхэм абы и лъэныкъуэкIэ я Iуэху 
зыIутыр. Новая Балкария, Вольнэ Аул къуажэхэм сабий садхэр 
зэрыщаухуэ, Шэрэдж Ищхъэрэм дэт курыт школыр сыткIи зыхуей 
хуэзэу зэрызэрагъэпэщыж щIыкIэхэр зэпкърахащ. Iэтащхьэм 
 гулъытэ хэха хуищIащ ирагъэкIуэкI лэжьыгъэхэмрэ унэхэр щащIкIэ 
къагъэсэбэпыну ухуэныпхъэхэмрэ я фIагъым - ахэр экологие и 
лъэныкъуэкIи, я быдагъкIи, я дахагъкIи ядэбгъуэн щымыIэу щытып-
хъэщ.

КъБР-м «Иджырей къалэ кIуэцIым и теплъэр» и къэрал прог-
раммэм ипкъ иткIэ зыхуей хуагъэзащ цIыху зэхуэсыпIэу 24-рэ фэ-
тэр куэд зыхэт унэхэм я пщIантIэу 42-рэ. Мы зэманым апхуэдэ 
лэжьыгъэхэр щрагъэкIуэкI цIыху зэхуэсыпIэу 10-мрэ пщIантIэ 
 47-мрэ. Ахэр илъэсым и кIэм ирихьэлIэу хьэзыр хъун хуейщ.

«Шынагъуэншэ икIи фIагъ лъагэ зиIэ автомобиль гъуэгухэр» 
лъэпкъ проектым хыхьэ лэжьыгъэхэр объект 82-м щрагъэкIуэкI, 
ягъэува пIалъэм и пэ къихуэу ятакIэщ 34-рэ. УФ-м и Правительст-
вэм и гъэтIылъыгъэ фондым щыщу иджыри сом мелуан 200 хъу 
бюджет зэхуаку трансферт къыхуаутIыпщащ республикэм. Iэ-
тащхьэм зэIущIэм хэтхэм ягу къигъэкIыжащ гъуэгухэр щызэ-
рагъэпэщыжкIэ жьы дыдэ хъуа инфраструктурэхэри къагъэ-
щIэрэщIэжын зэрыхуейр, апхуэдэуи гъуэгухэр къызэрагъэнэху щIы-
кIэмрэ уэрамхэм я лъэс зекIуапIэхэмри хуэфащэ гулъытэ зэра-
гъуэтыпхъэр.

ЗэIущIэм щызэпкърахащ ухуэныгъэхэр, зэгъэпэщыжыныгъэ 
лэжьыгъэхэр нэхъ кIэлъэфу фIэкIа щемыкIуэкI щIыпIэхэм ятеу-
хуауэ къагъэлъэгъуахэр, ухуэныгъэхэр зей къэрал, муниципальнэ 
IуэхущIапIэхэм я кIэлъыплъыныгъэм щIэгъэувэн хуейхэр икIи абы 
теухуа пщэрылъхэр Iэтащхьэм зыхуэфащэ къулыкъущIапIэхэм яхуи-
щIащ.

гъуэми, иужькIэ сэ 
зыхэсщIащ ахэр сурэт 
къу дей мы хъуу, IутIыжым 
и нэгу щIэта, абы фIыуэ 
илъа гъуу  и гум щихъума 
адыгэ дунейм и теплъэ-
гъуэу зэрыщытыр. Сыту 
дунеишхуэт, икIи дуней 
телъыджэт ар!

Гъ э л ъ э г ъу э н ы г ъ э м 
щхьэ хуэу хагъэхьащ Бо-
рис и гушыIэ шаржхэр, и 
спектаклхэм хэта лIы-
хъужьхэм я фащэу езым 
зи теплъэ иубзыхужахэр.

Пэшым щызэхуэхьэса 
лэжьыгъэхэм защумы-
гъэнщIу уеплъа иужькIэ, 
IутIыжым IэщIагъэ нэ-
хъыщхьэу гъащIэм щиIар 
бгъэнэхуэну къогугъуэкI. 
Ауэ щыхъукIи, апхуэдэ 
Iэужь екIу къэзыгъэна 
лIым дахагъэр фIыуэ зы-
лъагъу, анэдэлъхубзэр 
зыфIэIэфI, гъащIэр зи 
щIэ щыгъуэ псори зэры зэ-
ришалIэр хьэкъщ.

Гъэлъэгъуэныгъэр къы-
зэIуихри иригъэкIуэкIащ 
Лъэпкъ музейм и уна-
фэщI Накуэ Феликс.

КъБР-м и Правительст-
вэм и УнафэщIым и 
 къуэдзэ Хъубий Марат 
абы зыкърезыхьэлIахэм 
захуигъэзащ КъБР-м и 
 Iэтащхьэ КIуэкIуэ Каз-
бек къыбгъэдэкI фIэхъус 
псалъэкIэ:

«Нобэ дэ догъэлъапIэ, 
адыгэ лъэпкъым къыхэ-
кIа лIы цIэрыIуэ IутIыж 
Борис и фэеплъыр. Къэ-
бэрдей-Балъкъэр Респуб-
ликэм и интеллигенцэм           
и зэфIэкI хэм кIэ къахэщ 
цIыхут ар, зэчий ин зыб-
гъэдэлъ щIэ ныгъэлIт, 
журналистт, егъэджакIуэ 
бэлыхьт. Ар яхэтащ «Къэ-
бэрдей-шэрд жэсыбзэ 
псалъалъэр» зэхэзыгъэу-
ва хэм. Литературэм и 

жанр куэдым  ехъулIэу 
щы ла жьэрт IутIыжыр. 
Псом хуэмыдэу абы и 
Iэдакъэ щIэкIхэр ягъэлъа-
гэрт  къигъэсэбэп литера-
турэ Iэмалхэмрэ и бзэ 
 къулеймрэ. Апхуэдэщ 
абы и гушыIэ дахэхэмрэ 
сатыр пIаскIуэхэмрэ.

Борис и Iэдакъэ къы-
щIэкIащ цIыхухэр, щэнха-
бзэ дунейр зыгъэпIейтей 
Iуэхухэм ятеухуа публи-
цистикэ лэжьыгъэхэр.

Ар зи унафэщIу щыта 
«Iуащхьэмахуэ» литера-
турэ журналыр лъэны-
къуэ куэдкIэ иригъэ-
фIэкIуащ. IутIыжым и зэ-
фIэкI инхэр гулъытэншэ 
хъуа къым, абы къыхуа-
гъэфэщащ «КъБР-м и 
цIыхубэ тхакIуэ», «УФ-м 
щэнхабзэмкIэ щIыхь зиIэ 
и лэжьакIуэ» цIэ лъапIэ-
хэр. Ауэ щыхъукIи, езы 
тха кIуэм и дежкIэ нэ-
хъыщхьэр цIыхубэм къы-
хуаIэ фIылъагъуныгъэрт. 
Дэ зэрытщIэщи, Борис 
фIыуэ ялъагъу и Iэда-
къэщIэкIхэм щIэупщIэ ин 
яIэщ. Абы и лэжьыгъэ-
хэм яхэлъ хуабагъымрэ 
къару инымрэ иджыри 
лIэ щIыгъуэ куэдкIэ 
лъэпкъыр игъэхуабэу, 
ири  гушхуэу псэунущ».

IутIыж Борис теухуауэ а 
зэIущIэм псалъэ гуапэ 
щыжиIащ Дунейпсо 
Адыгэ Хасэм и тхьэмадэ 
Сэхъурокъуэ Хьэутий.

- Нобэ дызэхуэзышэса 
IутIыж Борис лъэпкъым 
хуищIамрэ хуилэжьамрэ 
иджыри щIэх къыд-
гурыIуэну, зэхэтщIыкIыну 
фIэщ щIыгъуейщ. Зы гъа-
щIэм къриубыдэу а лIым 
хузэфIэкIар дгъэщIэ-
гъуэн, дегупсысын, и 
 псалъэхэм къытедгъэ зэ -
журэ деджэжын, и лэ-
жьыгъэхэр щIэрыщIэу 
щIэтп щытыкIыжын хуей 
хъунущ. Абы и тхыгъэ 
нэхъ цIыкIу дыдэхэми 
гупсысэ шэщIа ящIэлъщ. 
Сэ быдэу си фIэщ мэхъу 
ди щIэныгъэлIхэр, щэнха-
бзэм и лэжьакIуэхэр Бо-
рис и дежкIэ куэдрэ зэ-
рыIэбэжынур, абы и Iэда-
къэщIэкIхэр хэмыту 
лъэпкъым зы Iуэхуи зы 
махуи зэрыдимыхынур. 
Борис яхэтащ Дунейпсо 
Адыгэ Хасэм и зэхэуб-
лакIуэхэм, - жиIэри, и 
псалъэхэм я кIэухыу, Iу-
тIыжым и усэ сатырхэм 
ящыщ къеджащ Сэхъуро-
къуэр.

(КIэухыр 5-нэ нап.).

Ухуэныгъэхэр 
зэрекIуэкIым теухуауэ

КъБР-м  и  цIыхубэ  тхакIуэ,  УФ-м  щэнхабзэмкIэ
щIыхь  зиIэ  и  лэжьакIуэ  IутIыж  Борис  Къуней  и  къуэр  
къызэралъхурэ  илъэс  80  зэрырикъур  ягъэлъапIэу

КъБР-м и Iэтащхьэмрэ Правительствэмрэ
я пресс-IуэхущIапIэм  къет

КъБР-м и Iэтащхьэ КIуэкIуэ Казбек 
Оперативнэ штабым и зэIущIэ иригъэкIуэкIащ

Сурэтхэр Къарей Элинэ трихащ.

ЩIэ

Футбол

Гъуэгухэр

Абы  дегъэпIейтей

Пресс-конференцхэр

Ди  махуэгъэпс
Узыншагъэ

Зыгъэхьэзырар
ЖЬЭКIЭМЫХЪУ Маринэщ.

Мэзым  пхъэ  яшэркъым.
Лъэпкъ Iущыгъэ:

Бадзэуэгъуэм и 17,
щэбэт

Уголовнэ щIэпхъаджагъэ зылэ-
жьахэм я хьэкумыр щIэным епха 
 IэнатIэхэм я дунейпсо махуэщ

Урысейм и Дзэ-Тенджыз флотым и 
авиацэм и махуэщ

Этнографым и махуэщ
Корее Ипщэм и конституцэм и ма-

хуэщ
Финляндием щагъэлъапIэ Демок-

ратием и махуэр
1775 гъэм дунейм щыяпэу США-м 

къыщызэIуахащ дзэм къулыкъу щы-
зыщIэхэм папщIэ сымаджэщ.

1868 гъэм Японием и къалащхьэр 
Токио яхьащ, Киото ирахри.

1918 гъэм Урысейм и иужьрей им-
ператор Николай ЕтIуанэри абы и уна-
гъуэри Ипатьевым и унэу Екатерин-
бург дэтым и щIыунэм щаукIащ.

1918 гъэм Сыбыр республикэ къызэ-
рагъэпэщащ. А гъэ дыдэм щэкIуэ-
гъуэм и 3-м абы теухуа унафэр якъутэ-
жащ.

1942 гъэм нэмыцэдзэхэм Сталин-
град яубыдын мурад яIэу ебгъэ ры-
кIуэныгъэм щIадзащ.

1945 гъэм ЕтIуанэ дунейпсо зауэм 
текIуэныгъэр къыщызыхьа къэрал-
хэм я Iэтащхьэхэм я Потсдам конфе-
ренцыр (бадзэуэгъуэм и 17 - шы-
щхьэуIум и 2-хэм екIуэкIар) къызэIуа-
хащ.

1955 гъэм США-м и Анахайм къа-
лэм къыщызэIуахащ сабийхэм я нэгу 
зыщрагъэужьыным хуэщIа «Дисней-
ленд» япэ паркыр. Америкэ мульти-
пликатор цIэрыIуэ Дисней Уолт къы-
зэригъэпэща а зыгъэпсэхупIэр са-
бийхэм яхуэгъэзауэ дунейм щыIэ ап-
хуэдэ IуэхущIапIэхэм я нэхъ цIэрыIуэ 
дыдэщ. «Диснейленд» паркыу дуней 
псом пщыкIуз щыIэщи, абыхэм ящыщ 
дэтхэнэ зыри хуэщIащ сабийхэр та-
урыхъым и дуней телъыджэм хэ-
шэным.

1967 гъэм Лениным и цIэр зэрихьэу 
Аргудан щыIэ колхозым Ленин орде-
ныр къратащ.

1976 гъэм Монреаль къалэм (Ка-
надэ) къыщызэIуахащ ХХI гъэмахуэ 
Олимп Джэгухэр.

2013 гъэм Къэзан щызэхуащIыжащ 
ХХVII Дунейпсо гъэмахуэ Универси-
адэр. Урысей Федерацэм и командэ 
къыхэхам абы зэи хуэмыдэжу ехъу-
лIэныгъэшхуэ щызыIэригъэхьащ. 
 Медаль 292-рэ къахьат ди щIалэхэмрэ 
хъыджэбзхэмрэ. Абыхэм ящыщу 
1 55-р дыщэт, 75-р дыжьынт, 62-р дом-
беякът. ЕтIуанэ увыпIэр Японием, 
ещанэр Китайм я студентхэм къахьат.

2014 гъэм Украинэм и Донецк об-
ластым къыщехуэхащ «Malaysia 
Airlines» авиакомпанием и «Бо-
инг-777» кхъухьлъатэр. Ар тетт Ам-
стердам (Нидерландхэр) - Куала-Лум-
пур (Малайзие) гъуэгуанэм. Кхъухь-
лъатэм цIыху 298-рэ исати, псори а 
нэщхъеягъуэм хэкIуэдащ.

Совет тхакIуэ, драматург цIэрыIуэ 
Лавренев Борис къызэралъхурэ 
илъэси 130-рэ ирокъу.

Дипломат, Дунейпсо олимп коми-
тетым и унафэщIу щыта Самаранч 
Хуан Антонио къызэралъхурэ илъэси 
101-рэ ирокъу.

КъШР-м и Правительствэм и Уна-
фэщIу лэжьа Уэз Анатолий и ныб-
жьыр илъэс 79-рэ ирокъу.

Совет композитор, Урысей Федера-
цэм и цIыхубэ артист Рыбников Алек-
сей и ныбжьыр илъэс 76-рэ ирокъу.

Нэмыцэ политик, Германием и канц-
лер Меркель Ангелэ и ныбжьыр илъэс 
67-рэ ирокъу.

Урысей тхакIуэ Арбатовэ Марие (и 
унэцIэ дыдэр Гаврилинэщ) и ныб-
жьыр илъэс 64-рэ ирокъу.

Шэрджэс сурэтыщI Къардэн Мухьэ-
дин и ныбжьыр илъэс 53-рэ ирокъу.

Дунейм и щытыкIэнур
«pogoda.yandex.ru» сайтым зэри-

тымкIэ, Налшык пшэр техьэ-текIыу 
щыщытынущ. Хуабэр махуэм градус 
32 - 33-рэ, жэщым градус 18 - 20 щы-
хъунущ.

Бадзэуэгъуэм и 18,
тхьэмахуэ

ГъущIгъавэм и дунейпсо махуэщ
УФ-м Къэрал кIуэцI IуэхухэмкIэ и 

органхэм мафIэсым пэщIэтынымкIэ 
я IэнатIэм пэрытхэм я махуэщ

Манделэ Нельсон и дунейпсо ма-
хуэщ. 1918 гъэм къалъхуащ цIыхум и 
хуитыныгъэхэр къызэпамыудыным и 
бэнакIуэ лъэщ, ЮАР-м и президенту 
щыта, Нобель и саугъэтыр зыхуа-
гъэфэща Манделэ Нельсон.

Испанием щагъэлъапIэ Лэжьы-
гъэм и махуэр

64-нэ гъэм Рим къалэм (Италие) 
мафIэсышхуэ къыщыхъуат. Зэрыкъа-
лэу исауэ жыпIэ хъунут абы - район           
14-м щыщу къэнар 4 къудейт.

1898 гъэм къызэрагъэпэщащ Ис-
панием и «Атлетик Бильбао» футбол 
командэр.

1932 гъэм Тыркур Лъэпкъхэм я 
Лигэм хагъэхьащ.

1941 гъэм Къардэн Къубатий япэ 
фашист кхъухьлъатэр къриудыхащ.

1944 гъэм СССР-м Зыхъумэжыны-
гъэмкIэ и къэрал комитетым унафэ 
къищтащ Донбассым и фIамыщI 
 къы щIэхыпIэхэр зэфIэгъэувэжыным 
теухуауэ.

1985 гъэм урысей программист Па-
житнов Алексей зэпкърилъхьащ ду-
нейм щынэхъ цIэрыIуэ дыдэхэм 
ящыщ хъуауэ щыта «Тетрис» зэ-
рыджэгу Iэмэпсымэр.

Адыгэ джэгуакIуэ Мыжей Сэхьид 
къызэралъхурэ илъэси 172-рэ ирокъу.

Къэрал лэжьакIуэ, политик, 1957 - 
1985 гъэхэм СССР-м нэгъуэщI къэрал 
IуэхухэмкIэ и министру, 1985 - 1988 
гъэхэм Совет Нэхъыщхьэм и Прези-
диумым и УнафэщIу щыта Громыкэ 
Андрей къызэралъхурэ илъэси 112-рэ 
ирокъу. 

ТхакIуэ, литературовед, искусство-
вед КIурашын БетIал къызэралъхурэ 
илъэс 89-рэ ирокъу.

Совет уэрэджыIакIуэ, СССР-м и 
цIыхубэ артист Мазурок Юрий къызэ-
ралъхурэ илъэс 90 ирокъу.

Урыс усакIуэ, тхакIуэ, режиссёр, 
 СССР-м, УФ-м я Къэрал саугъэтхэр 
зрата Евтушенкэ Евгений къызэ-
ралъхурэ илъэс 89-рэ ирокъу.

КъБР-м и цIыхубэ усакIуэ, УФ-м и 
Къэрал саугъэтым и лауреат Зумаку-
ловэ Танзиля къыщалъхуа махуэщ.

Урысей опернэ уэрэджыIакIуэ цIэ-
рыIуэ, жылагъуэ лэжьакIуэ, саугъэт 
зэмылIэужьыгъуэ куэд зыхуагъэфэ-
ща Казарновская Любовь и ныб-
жьыр илъэс 65-рэ ирокъу.

Къэрал лэжьакIуэ, УФ-м щэнхаб-
зэмкIэ и министру щыта, УФ-м и Пре-
зидентым и дэIэпыкъуэгъу Медин-
ский Владимир и ныбжьыр илъэс 51-
рэ ирокъу.

Дунейм и щытыкIэнур
«pogoda.yandex.ru» сайтым зэри-

тымкIэ, Налшык пшэр техьэ-текIыу 
щыщытынущ. Хуабэр махуэм градус 
33 - 35-рэ, жэщым градус 22 - 23-рэ 
щыхъунущ.

Бадзэуэгъуэм и 19,
блыщхьэ

Урысей Федерацэм Къэрал кIуэцI 
IуэхухэмкIэ и министерствэм и юри-
дическэ IэнатIэм и махуэщ

Арэфэ махуэщ
Японием и цIыхубз министрхэм я 

махуэщ
Японием щагъэлъапIэ тенджызым 

и махуэр
Тыркумэным щагъэлъапIэ Гъавэм 

и махуэр
1900 гъэм Франджым и къалащхьэ 

Париж метром лэжьэн щыщIидзащ.
1903 гъэм лъакъуэрыгъажэмкIэ япэ 

дунейпсо зэпеуэр екIуэкIащ.
1918 гъэм РСФСР-м къару щигъуэ-

тащ япэ совет конституцэм.
1920 гъэм Урысейм къыщызэрагъэ-

пэщащ къэралым щIэныгъэншагъэр 
щыгъэкIуэдыным пыщIа Iуэхухэр зэ-
кIэлъызыгъэкIуэну комиссэ.

1924 гъэм къыдэкIащ «Красный 
спорт» (иджы - «Советский спорт») 
 газетым и япэ номерыр.

1926 гъэм Екатеринослав къалэм и 
цIэр Днепропетровск жиIэу зэра-
хъуэкIащ.

1941 гъэм Сталин Иосиф СССР-м 
зыхъумэжыныгъэмкIэ и наркому 
ягъэуващ.

1942 гъэм Къардэн Къубатий Бере-
зовскэ куейм фашист кхъухьлъатитI 
къыщриудыхат.

1952 гъэм Финляндием и президент 
Паасикиви Юхо Хельсинки къы щы-
зэIуихащ ХV гъэмахуэ Олимп Джэгу-
хэр. Совет Союзым щыщ спортсмен-
хэр япэу зыхэтар а Олимпиадэрщ.

1980 гъэм Москва щыщIидзащ ХХII 
гъэмахуэ Олимп Джэгухэм. СССР-м и 
командэ къыхэхам абы къыщихьауэ 
щытащ медали 195-рэ. Советыдзэхэр 
Афганистаным зэрырашар хабзэн-
шагъэу къызэралъытэр кърырагъэ-
лъагъуэу, Олимпиадэм къэкIуатэ-
къым къэрал 50-м щIигъум я спорт-
сменхэр. 

1996 гъэм Атлантэ (США) къы щы-
зэIуахащ ХХVI гъэмахуэ Олимпиадэр. 
Спортсмен нэхъыбэ дыдэ зыхэтар а 
зэхьэзэхуэхэрщ - цIыху 10744-рэ.

БзэщIэныгъэлI, СССР-м ЩIэны-
гъэхэмкIэ и академием и академик, 
Нэгумэ Шорэ и IэдакъэщIэкIхэр зы-
джа Мещанинов Иван къызэралъхурэ 
илъэси 138-рэ ирокъу.

ХХ лIэщIыгъуэм и усакIуэ нэхъ лъэщ 
дыдэхэм хабжэу щыта Маяковский 
Владимир къызэралъхурэ илъэси 
128-рэ ирокъу.

Совет актёр, режиссёр, сценарий-
хэр зытх, УФ-м и цIыхубэ артист, «Хэ-
кум и пащхьэ щиIэ фIыщIэхэм па-
пщIэ» орденым и IV, III нагъыщэхэр, 
Лъэпкъхэм я зэныбжьэгъугъэ орде-
ныр зрата Ширвиндт Александр и 
ныбжьыр илъэс 87-рэ ирокъу.

УФ-м и цIыхубэ артист, режиссёр, 
тхакIуэ Ливанов Василий и ныбжьыр 
илъэс 86-рэ ирокъу.

Совет уэрэджыIакIуэ, актёр, киноре-
жиссёр, Куржым и цIыхубэ артист, 
СССР-м и Къэрал саугъэтыр зрата 
Кикабидзе Вахтанг и ныбжьыр илъэс 
83-рэ ирокъу.

Украинэм щыщ боксёр цIэрыIуэ, 
 дунейпсо зэпеуэхэм мызэ-мытIэу 
 щы текIуа, Киев къалэм и Iэтащхьэ 
Кличко Виталий и ныбжьыр илъэс          
50 ирокъу.

Дунейм и щытыкIэнур
«pogoda.yandex.ru» сайтым зэри-

тымкIэ, Налшык пшэр техьэ-текIыу 
щы щытынущ. Хуабэр махуэм градус 
35 - 36-рэ, жэщым градус 23 - 25-рэ 
щыхъунущ.

Республикэм Гъуэгу хозяйствэм-
кIэ и управленэм щIыналъэ гъуэгу 
куэдыр зэригъэпэщыжын хуейуэ 
къыпэщылъщ.

ГЪУЭГУУХУЭХЭМ я зэфIэкI псори 
ирахьэлIэ зэлэжьын хуейхэм щыщ 

нэхъыбэу къэрал программэм ха-
гъэхьэным. Абы папщIэ зыпэрыт Iэна-
тIэхэр къыхуагъэува пIалъэм нэмысу 
икIи къызыхуэтыншэу кърахьэлIэн 
 хуейщ.

Псыкуэд къуажэм щызэрагъэпэ-
щыжащ Лениным и цIэр зезыхьэ 
уэрам нэхъыщхьэр. Километрищ зи 
кIыхьагъ а гъуэгум хеубыдэ куэдым 
къагъэсэбэп Нарткъалэ - Къэхъун - 
Пра воурванск гъуэгу Iыхьэр. Иджы 
цIыхухэр хуиту йокIуалIэ а уэрамым 
тет щIыпIэ администрацэм и унэм, 
школым, сабий садым.

Лъэпкъ проектым и фIыгъэкIэ ап-

хуэдэ лэжьыгъэхэр къыщрахьэлIащ 
Старэ Шэрэдж, Ново-Ивановскэ, 
 Нартан. Iуэхур и кIэм щынагъэблэ-
гъащ Яныкъуей, Гундэлэн, Ислъэмей 
жылагъуэхэм.

Къапщтэмэ, иужьрейм щызэра-
гъэпэщыжащ Уетым и цIэр зезыхьэ 
уэрам дыхьэр.

- Метр 1050-рэ зи кIыхьагъ гъуэгур 
къуажэм и кхъэм зэрекIуалIэм къы-
хэкIыу гулъытэ хуэтщIын хуейт, - жи-
Iащ къуажэ администрацэм и уна-
фэщI Ахъы Аслъэнбэч.

Зеикъуэ километр 5400-рэ зи кIы-
хьагъ автомобиль гъуэгум асфаль-
тобетон щIэуэ тралъхьащ, къэнэжар 
 гъуэгугъэлъагъуэхэмрэ дамыгъэ-
хэмрэ ягъэувынырщ.

Мы зэманым гъуэгуухуэхэр йолэжь 
метр 5400-рэ зи кIыхьагъ «Куба - Мал-
кэ» гъуэгум.

ШЭРЭДЖ Дисэ.

Урысейм щыщ щIэныгъэлIи 120-м 
Президент Путин Владимир «Тхыгъэ 
зэIуха» хуагъэхьащ Адыгэ Рес-
публикэм хыхьэ Лъагъуэнакъэ та-
фэм щрагъэкIуэкIыну я  мурад 
ухуэныгъэхэр и нэIэ щIигъэувэну 
елъэIуу. 

2019 ГЪЭМ щIышылэм и 20-м Путин 
Владимир Федеральнэ Зэхуэсым 

зэрызыхуигъэза тхыгъэм щы теп сэ-
лъыхьауэ щытащ заповедниккIэ зэ-
джэ, тхыдэ мыхьэнэ зиIэ щIыпIэхэм 
епха лэжьыгъэхэр зэрызэфIахып-
хъэм теухуауэ: «Тхыдэ фэеплъу къа-
лъытэ щIыпIэхэр туризм IуэхукIэ 
 къагъэщхьэпэнкIэ хъумэ, абыхэм яу-
быд щIымрэ щIыуэпсымрэ хъумэныр 
нэхъапэу щытын хуейщ, «экологи-
ческий туризм» фIэкIа езэгъынукъым 
апхуэдэ щIыпIэхэм. ЩIым щыщ Iы -

Къэбэрдей-Балъкъэрым корона-
вирус узыфэ зэрыцIалэр зыпкърыт 
сабийхэм я бжыгъэм щыхохъуэ. 
Налшык къалэ клиникэ сымаджэщ 
№1-м хэт госпиталым балигъыпIэ 
имыува ныбжьыщIэ 16 щIэлъщ мы 
зэманым. Абыхэм яхэтщ къызэра-
лъхурэ мазэ фIэкIа мыхъу сабии.

СЫМАДЖЭХЭМ зыхуэныкъуэ ме-
дицинэ дэIэпыкъуныгъэ псори 

 хуащIэ. Сабиищым я узыншагъэр нэ-
хъыфI хъуащ, адрейхэм узыр нэхъ 
хьэлъэу япкърокI.

Вирусологхэм зэрыжаIэмкIэ, фо-
кIадэ мазэм ирихьэлIэу щытыкIэр 
екIэкIуэнущ - узыфэм нэхъ хуабжьу 
зиубгъунущ. Абы къыхэкIыу доху-
тырхэм балигъхэр къыхураджэ я 
щхьэри я унагъуэри яхъумэу вакцинэр 
зыхрагъэлъхьэну.

ЩХЬЭЩЭМЫЩI  Изэ.

Фыдогъэблагъэ!
Урысей Федерацэм и кубок
Финалым и 1/256-нэ Iыхьэ

«Спартак-Налшык» - «Динамо» (Мэхъэчкъалэ) 
Налшык. «Спартак» стадион.

Бадзэуэгъуэм и 18.
Сыхьэт 18-м.

Топджэгу иным пщэдей Налшык 
къегъэзэж: Урысей Федерацэм и 
 кубокыр 2022 гъэм къэхьыным  
ипкъ иткIэ зэхаублэ зэхьэзэхуэм и 
япэ Iыхьэм ди щIалэхэм къыщра-
блэгъэнущ хуабжьу зызыгъэ лъэща 
икIи нэхъапэм зэрихьэу щыта цIэр 
иджы дыдэ къэзыщтэжу къалэ ны-
шхуэхэр зыхуэзыгъэувыжа Мэхъэч-
къалэ и «Динамо»-р. Абы иужькIэ 
тхьэмахуэ дэкIынурэ къэ ралым 
футболымкIэ и етIуанэ ди визио -
ным и Япэ гупым щекIуэкIыну зэ-
пеуэр зэхаублэнущ. А Iуэхугъуэ ин-
хэм  ирихьэлIэу Къэбэрдей-Балъ-
къэ рым и журналистхэм яхуэзащ 
«Спар так-Налшыкым» и тренер 
 нэхъыщхьэу иджыблагъэ ягъэува 
Биджиев Хьэсэнбий.

- Хьэсэнбий, уэ текIуэныгъэхэм я 
IэфIагъыр зыхэзыщIа утренерщ. 
ФIэщщIыгъуейщ «Спартак-Налшы-
кым» и нобэрей щытыкIэм арэзы 
 укъищIыну икIи лъагапIэ гуэрхэм 
 ухущIэмыкъуну. Дыщыгугъ хъуну 
ди командэм япэ дивизионыр иджы 
и плъапIэ хъуну?

- Сэ срителъхьэщ зым адрейр къы-
кIэлъыкIуэурэ зыужьыным. Япэ щIы-
кIэ къалэнышхуэхэр зыхуэгъэкъа-
рууну гуп къызэдгъэпэщын хуейщ, 
иужькIэщ Iуэхушхуэхэм дащыпэ ры-
хьэнур.

Дахагъэмрэ къабзагъэмрэ лъэп-
къым, цIыхум я щэнхабзэм щыщ зы 
Iыхьэ инщ. Ар къыдгурыIуэу, ду-
неймрэ щIыуэпсымрэ пщIэ яхуэт-
щIу, цIыху IэрыкIым дыхуэсакъыу 
дып сэуныр дэтхэнэми ди къалэнщ. 

КЪАЛЭХЭР зэIузэпэщ, дахэ щIы-
ным ехьэлIа федеральнэ програм-

мэм ипкъ иткIэ яухуэ паркхэм ящыщ 
зы иджыблагъэ яухащ. Ар ХьэтIохъу-
щокъуэм и цIэр зезыхьэ уэрамымрэ 
Московскэмрэ зэпызыщIэ зыгъэп-
сэхупIэрщ. Абы хеубыдэ сабийхэм я 
джэгупIэхэр, спорт утыкухэр, щхьэж и 
мыхьэнэ елъытауэ языныкъуэхэм 
мывэ (метр зэбгъузэнатIэу 5300-рэ), 
адрейхэм хьэфэ лъэгу (зы миным 
щIигъу) ирадзащ. ТетIысхьэпIэ да-
хэхэр, жэщым ар къэзыгъэнэху лампI-

хэр зыфIэлъ пкъохэр, пхъэнкIий 
 идзыпIэхэр куэду итщ. Къыхэгъэ щып-
хъэщ ухуэныгъэр щащIым жыг хэр 
къызэрырамыупщIыкIар, атIэ нэ-
гъуэщI щIыпIэхэм зэрагъэIэпхъуар. 

«Сабийхэр къыщIэпшмэ къыщып-
кIухьын, къыщепшэкIын щIыпIэ гъу-
нэгъуу диIэтэкъыми, егъэлеяуэ ды-
щыгуфIыкIащ мы ухуэныгъэм, - жаIэ 
гъунэгъу унэхэм щыпсэухэм. - ФIыщIэ 
яхудощI ар зи гукъэкIхэми, програм-
мэм Iуэхур хэзыгъэхьахэми, паркыр 
зыхуей хуэзэу зыщIа лэжьакIуэхэми». 

«УимыIэри зумыхьэри зыщ», - жи-
Iащ адыгэм. АтIэ, ухуэныгъэр зыхуей 
зэрыхуагъэзам хуэдэу дахэу, фафIэу, 
екIуу зезыхьэфын цIыхуу къыщIэкIы-
ну сыхуейт абы зыщызыгъэпсэху дэт-
хэнэри. 

БЛИЙ Даянэ. 

А щIэныгъэр япэ дыдэу дунейм 
къытезыгъэхьауэ къалъытэр Па-
сэрей Алыджым щыпсэуа тхыдэтх 
цIэрыIуэ Геродотщ, Фригием, Тав-
ридэм (иджырей Кърымым) иса 
лъэпкъхэм, скифхэм я гъащIэмрэ 
хабзэу зэрахьахэмрэ ятетхыхьауэ 
щытарщ.

СОВЕТ къэралыгъуэм Этногра -
фым и махуэр гъэлъэпIэн щы-

щIадзар 1970 гъэхэращ. АбыкIэ жэр-
дэмыр ейт Ленинград (Санкт-Петер-
бург) дэт къэрал университетым 
 тхы дэмкIэ и факультетым этно гра-
фием рэ антропологиемкIэ и ка-
федрэм и къызэгъэпэщакIуэ икIи и 
унафэщI Iэзэу къэгъуэгурыкIуа Итс 
Рудольф. А еджагъэшхуэм и жыIэкIэ 
зи гугъу тщIы Iуэхур ирырагъэхьэ -
лIащ Урысей географ зэгухьэныгъэм 
хэта этнограф икIи антрополог цIэ-
рыIуэ Миклухо-Маклай Николай (1846 
- 1888 гъэхэр) къыщалъхуа махуэм, 
бадзэуэгъуэм и 17-м. 

ЛIэщIыгъуэ блэкIахэми дриплъэжу 
къыхэдгъэщынщи, сытым щыгъуи 
 дунейм тетащ нэгъуэщI щIыналъэ-
хэм, абыхэм щыпсэу лъэпкъхэм я зэ-
хэтыкIэр, щыIэкIэ-псэукIэр, хабзэу зэ-
рахьэхэр зыхуэдэр зыфIэгъэщIэгъуэ-
ну къэгъуэгурыкIуа цIыхухэр.

Этнографхэр макIуэ зи щыIэкIэ-
псэукIэм, щэнхабзэм, хабзэ-бзыпхъэу 
зэрахьэхэм щыгъуазэ зыхуащIын 
 хуейуэ къалъытэ лъэпкъхэм я деж, 
ахэр щыпсэу щIыналъэхэм зыщап-

ЩIэныгъэлIхэр
Лъагъуэнакъэ  къыщхьэщож

хьэ пычын, абы жыг къыщиупщIыкIын, 
ухуэныгъэ Iуэху щыукъуэдиин хуэ-
дэхэр абыхэм ехьэлIапхъэкъым. Шэч 
хэлъкъым апхуэдэ щIыналъэхэм 
щыпсэу цIыхухэм я гукъыдэжыр 
къыпфIэмыIуэхуу зэрымыхъунуми». 

А Iуэху бгъэдыхьэкIэ узыншэр ягу 
къагъэкIыжкIэрэ, щIыуэпсым елэжь 
щIэныгъэлIи 120-м Президентым зы-
хуагъазэ Лъагъуэнакъэ тафэм щау-
хуэну загъэхьэзыр турист екIуэлIа-
пIэм епха лэжьыгъэхэр нэуфIыцI-
щхьэрыуэу кърахьэжьэныр яхуи-
мыдэну елъэIуу. 

ЩIэныгъэлIхэм я тхыгъэм къыха-
гъэщ 2021 гъэм гъатхэпэм и 6-м УФ-м 
и Правительствэм Лъагъуэнакъэ 
 «биосферэ полигон» жыхуаIэм хуэ -   
дэ зэрыщаухуэнум теухуа Уна фэ 
№561-м Iэ зэрыщIидзар. Сом мелар-
ди 7,6-рэ зытекIуэдэну а ухуэныгъэм и 
Iуэхур мызэ-мытIэу и къэпсэлъэны-
гъэхэм къыщиIэтащ Адыгэ Республи-
кэм и Iэтащхьэ КъумпIыл Мурати. 
Бытырбыху иджыблагъэ щекIуэкIа 
Экономикэ зэхуэсышхуэми абы щы-
тепсэлъыхьащ. Ауэ ахэр зэреплъым-
кIэ, Лъагъуэнакъэ тафэм щызэхуэ-
хьэса щIыуэпс хъугъуэфIыгъуэхэм Iэ 
пхъашэкIэ уеIусэмэ, абы къыщыкI 
 удзхэри, ис хьэпщхупщхэри, псэу-
щхьэхэри, бзухэри, Адыгеймрэ Крас-
нодар краймрэ псы къабзэкIэ зы-
щыгугъ псыежэххэм къэс щIыщIагъ 
псыхэри кIуэдыжынкIэ хъунущ. ЩIэ-
ныгъэлIхэм дэтхэнэ зыри къыхураджэ 
къаIэта Iуэхур даIыгъыу щIыпIэ те-
лъыджэр  яхъумэну. 

ЧЭРИМ Марианнэ. 

Сабий  сымаджэхэр
нэхъыбэ  мэхъу

               ИужькIэщ
Iуэхушхуэхэм дащыпэрыхьэнур

- Абы щыгъуэми «Спартак-Налшы-
кым» иджыблагъэ хэкIыжащ куэд-
кIэ дызыщыгугъ щIалэ зыбжанэ.

- Пэжщ, тхэкIыжа Пащты Руслан, 
Iэпщацэ Марат, Хьэшыр Алан сымэ 
икъукIэ дахуэныкъуэнущ. Ахэр къы-
зыхэднэну дыхущIэкъуащ, ауэ сыт 
пхуэщIэнур, я зэфIэкIыр къызы-
къуахыфын папщIэ нэгъуэщIхэм Iэ-
мал нэхъыбэ къратмэ?! 

- Ахэр зыхъуэжыфын къэвгъуэта?
- ЗэкIэ пыухыкIауэ зыри схужыIэну-

къым, ауэ къыхэзгъэщыфынущ ди 
 гъусэу ЛIуп Ислъамрэ Бажэ Амиррэ 
иджыпсту зэрызагъасэр. Ахэр къыт-
хэнэнуми тхэкIыжынуми куэдым 
елъытащ.

- Фи зыгъэсэныгъэхэр тэмэму зэ-
фIэкIауэ къэплъытэрэ?  Сыти жыIи 
зы зэныбжьэгъугъэ зэIущIи ев-
мыгъэ кIуэкIауэ, фи къарур зды нэ-
сыр къэвмыпщытауэ зэхьэ зэхуэм 
фыхохьэ.

- Пасэу зэраубзыхуам тету «Спар-
так-Налшыкым» зэхьэзэхуэм зыхуи-
гъэхьэзыращ. Пэжщ, щхьэусыгъуэ 
гуэр хэр къыкъуэкIри, зэныбжьэгъу-
гъэ зэIущIэхэр тхуегъэкIуэкIакъым 
икIи ар щыщIэныгъэшхуэу къызо-
лъытэ. 

- Хэт сымэ уи дэIэпыкъуэгъуу щы-
тынур?

- Тренер нэхъыжьу лэжьэнущ Би-
токъу Тимур, гъуащхьэтетхэр игъасэу 
къэнэжащ Щоджэн Борис. Абыхэм 
ядэщIыгъунущ футболистхэм я бэ-
шэчагъымкIэ IэщIагъэлI Колесниковэ 
Еленэ.

- Адрей илъэсхэм «Спартак-Нал-
шыкым» сом мелуан 30 республи-
кэм и бюджетым щыхухахыу щы-
тащ. Къалэнышхуэхэр ирибгъэ зэ-
щIэну ар мащIэщ, хагъэхъуэну фы-
къагъэгугъа?

- Мы гъэр икIыхукIэ бюджетым хэIэ-
бапIэ иIэкъым. Зэхьэзэхуэм и япэ 
Iыхьэм фIыуэ зыкъыщыдгъэлъа-
гъуэрэ адэкIэ дыкIуэтэфыну ды-
къигъэгугъэмэ, къытхуаутIыпщ 
мылъ куми етIанэгъэ щыщIэдзауэ ха-
гъэхъуэну дылъэIуэфынущ. 

ЖЫЛАСЭ Замир.

лъыхь, гъунэгъухэм къыхуаIэ зэху-
щытыкIэр зыхуэдэр зрагъащIэ. 

Дызытепсэлъыхь Iуэхум дихьэххэм 
зрагъэщIэн хуейуэ я пщэ къыдохуэ 
лъэпкъ зэмылIэужьыгъуэхэм я блэ-
кIари, бзэуэ яIурылъам, ди нобэми зэ-
рахьэм я лъабжьэгъухэр зищIысыр 
сыт хуэдэхэрами. А псоми зэхуэхьэ-
сыжауэ ириплъэж щIэныгъэлIхэм 
утыку кърахьэ жылагъуэм, лъэпкъ хэм 
адэкIи зэрызаужьыну щIыкIэм теу-
хуауэ яIэ хъуа Iуэху еплъыкIэр зы-
хуэдэри. 

Экологхэр щолажьэ щIэныгъэ ин-
ститутхэм, музейхэм, тхылъ тедза-
пIэхэм, турист компаниехэм, нэ-
гъуэщIхэми. 

КЪУМАХУЭ Аслъэн.

Бадзэуэгъуэм  и  17-р
Этнографым  и  махуэщ

ЦIыхухэр  зыщыгуфIыкIа  ухуэныгъэ

Къэбэрдей-Балъкъэр Республикэм и Парламентым и депутатхэмрэ 
 КъБР-м и Парламентым и Аппаратым и лэжьакIуэхэмрэ Май муници-
пальнэ щIыналъэм и щIыпIэ администрацэм и унафэщI Саенкэ Татьянэ 
Виктор и пхъум хуогузавэ абы и щхьэгъусэ Скакунков Виктор Николай и 
къуэр дунейм зэрехыжам къыхэкIыу.

БИДЖИЕВ Хьэсэнбий:

(КIэухыр. ПэщIэдзэр 1-нэ нап.).

ЗэIущIэм къыщыпсэлъащ Горький 
Максим и цIэр зезыхьэ Литературэ 
 институтым и егъэджакIуэ, усакIуэ цIэ-
рыIуэ Куллэ Виктор. Абы жиIащ Нал-
шык зыбжанэрэ къызэрыкIуар, дапщэ-
щи фIэфIу къызэрытригъазэр. Лъэпкъ 
литературэхэм зыужьыныгъэ ягъуэтын 
папщIэ къалащхьэм щрагъэжьа проект-
хэм, тхакIуэхэм я мыхьэнэмрэ, абыхэм 
гъуэгу етын зэрыхуеймрэ теу хуауэ щы-
тащ абы и къэпсэлъэныгъэр.

КъБР-м щэнхабзэмкIэ и министр 
 Къумахуэ Мухьэдин къыхигъэщащ 
 Борис сабийм хуэдэу гу къабзэрэ еншэу 
зэрыщытар. 

- IутIыжым теухуауэ куэд пхужыIэнущ, 
гукъэкIыжхэри ди мащIэкъым, ауэ мы 
пэшым щытлъагъу лэжьыгъэхэмрэ а 
лIым къытхуигъэна Iэужь дахэхэмрэ 
псалъэ псом я щхьэщ. Си фIэщ хъур-
къым Борис гуапэу темыпсэ лъы хьы-
фыну мыбдеж зыгуэр щыту, сыт щхьэкIэ 
жыпIэмэ, ар псоми яцIыху, фIыуэ 
 ялъагъу. Лэ жьакIуэшхуэт, цIыхугъэшхуэ 
зыхэлът, гупсысэкIэ телъыджэ зиIэт. Зы 
адыгэ щыIэху, IутIыж Борис и цIэр ду-
нейм тетынущ, тетынущ абы ди щэнхаб-
зэм  хуищIа хэлъхьэныгъэ иныр, - жиIащ 
 Къумахуэм.

Борис и усэ къыхэхахэм абдеж къы-
щеджащ ЩоджэнцIыкIу Алий и цIэр 
зезыхьэ Къэбэрдей къэрал драмэ те-
атрым и артист пажэхэр. 

IутIыжым и псалъэхэр зыщIэлъ уэрэд-
хэр ягъэзэщIащ уэрэджыIакIуэ цIэры-
Iуэхэу Мэремыкъуэ Резуан, ЦокIыл 
Азэмэт, Хьэкъул Оксанэ сымэ.

Фэеплъ пхъэбгъу

IутIыж Борис щыпсэуа унэм (Нал-
шык къалэ) абы и фэеплъ пхъэбгъу 
бадзэуэгъуэм и 14-м фIадзащ.

Борис хуащI пщIэм и щыхьэт нахуэщ 
махуэм и хуабэгъуэми уз зэрыцIалэм и 
гуащIэгъуэми къамыгъэувыIэу пщIан-
тIэм дэмыхуэу цIыхухэр къызэрызэхуэ-
сар. Пхъэбгъур къызэIузыхыну зи пщэ-
рылъхэмрэ хьэщIэхэмрэ я мызакъуэу, 
къуажэ жыжьэхэм къикIа цIыху къы-
зэрыгуэкI куэд щыплъагъурт абдеж. Сыт 
щхьэкIэ? Борис и Iэужьым пщIэ хуащI, 
ар я гъащIэм щыщ Iыхьэу къалъытэри 
аращ. 

IутIыжым и цIэкIэ зэхаша щыгъуэ-
щIэж пэкIур къызэIуихащ КъБР-м щэн-
хабзэмкIэ и министр Къумахуэ Мухьэ-
дин.

ИпэIуэкIэ къызэIуаха гъэлъэгъуэны-
гъэр къызэрыщыхъуам къытригъэзэжу, 
абы жиIащ, музей пэшым щIэт «хьэуар» 
дэтхэнэми зыхищIэн хуейуэ къызэри-
лъытэр.

- Пэжыр жысIэнщи, нобэми къызгу-
рыIуэркъым Борис апхуэдиз лэжьыгъэм 
зэрыпэлъэщар. Куэд къыщIэнащ, къы-
щIэнауэ хъуари - дурдылщ. Нобэ абы и 
фэеплъ пхъэбгъу къызэIудох, ауэ куэд 
дыдэ щIащ IутIыжым и цIэр Къэбэр дей-
Балъкъэрым и щэнхабзэ уэгум езым 
зэрыритхэжрэ. Лъэп къым щхьэузыхь 
зэрызыхуищIым  иринасыпыфIэу псэ-
уащ ар, - жиIащ Къумахуэм.

КъБР-м и ТхакIуэхэм я зэгухьэныгъэм 
и тхьэмадэ Беппаев МутIалип жиIащ 
лъэпкъым и тхыдэр, абы и блэкIар 
къыдэкIуэтей щIэблэм Борис  и тхыгъэ-
хэмкIэ къызэращIэфынур, IутIы жым 
хэмыгъуэщэжын лъэужь къызэринэ-
кIауэ къызэрилъытэр. 

ДАХ-м и тхьэмадэ Сэхъурокъуэ 
 Хьэутий абдеж щыжиIащ лъэпкъым 
къыхэкIа цIыху цIэрыIуэхэм хухэхауэ 
 Дунейпсо Адыгэ Хасэм и хэщIапIэм 
 щагъэхьэзыр плIанэпэм хуэфащэ ды -
дэу IутIыж Борис и цIэри зэрыхат хэнур. 

Къызэхуэсахэм фIыщIэ псалъэкIэ 
 захуигъэзащ Борис ипхъу IутIыж - 
АфIэунэ Дадий. Борис и усэ дахэхэмрэ 
гушыIэ кIэщIхэмрэ абдеж екIу дыдэу 
къыщеджащ литературэ зэпеуэхэм 
къыщыхэжаныкIа ныбжьыщIэ цIыкIухэр.

Фэеплъ пхъэбгъур Къумахуэ Мухьэ-
динрэ IутIыж Дадийрэ къызэIуаха иужь-
кIэ, а блыным деж удз гъэгъахэр ща-
гъэтIылъащ. 

Пэжщ, пщIэщ тхакIуэм дежкIэ ап хуэдэ 
Iуэхугъуэр, ауэ, сэ сызэреплъымкIэ, абы 
хуейр тхэмытыжракъым, атIэ дэращ. 
1940 - 2008 илъэс бжыгъэхэр  зытет 
пхъэбгъум къигъэлъагъуэр Борис щып-
сэуа зэманым и закъуэкъым, атIэ  
лъэпкъ щэнхабзэм насыпыфIэу зыщи-
лъытэжа, абы къаруущIэ къы щыхыхьа 
лъэхъэ нэрщ… 

«Гуащэмыдэ хьэблэр» - 
щIэрыщIэу

ЩоджэнцIыкIу Алий и цIэр зезыхьэ 
Къэбэрдей къэрал драмэ театрым 
IутIыж Борис и «Гуащэмыдэ хьэблэ» 
спектаклыр бадзэуэгъуэм и 14-м и 
пщыхьэщхьэм щагъэлъэгъуащ. 

Хэт зымыщIэжыр а спектаклыр нэхъ 
ипэкIэ щагъэувам щIэупщIэу иIамрэ ар 
цIыхухэм фIыуэ зэралъэгъуамрэ?! Абы 
хэтахэм я псалъэхэр жыIэгъуэ  хъужауэ 
нобэми кърахьэкI. Пэжщ,  къемыкIуу 
къыпщыхъун, узыщыукIытэ гуэрхэм 
ущрохьэлIэ абы, ауэ, аракъэ гъащIэр 
зэрызэхэлъыр. КъекIурэ быныр анэм 
елъэпэуэну, фызым лIыр игъэшынэну е 
цIыхухъур бзылъхугъэ унафэ хущIэплъу 
щысыну?! КъекIуркъым! Мис а къемы-
кIу хэрщ Iутыжым ди нэм «къыщIиIужыр», 
дызригъэуа лIэр, зэм-зэм иригъэлейуэ 
къыпщы хъуми, апхуэдэу къытхэтхэм 
 закъезыгъэцIыхужыр. Ауэ щыхъукIи, 
фIыр ем токIуэ, щхьэж къилэжьар гува-
щIэхами зэригъуэтыжымкIи ди гур фIы 
ещIыж тхакIуэм. АбыкIэ IутIыжым и дра-
матург къалэныр къехъулIащ, ар зыхуи-
тха дэ ди къалэныр-щэ?..

Спектаклым щIидзэн и пэ къихуэу 
 КъБР-м щэнхабзэмкIэ и министр 
 Къумахуэ Мухьэдин къызэхуэсахэм 
фIэхъус псалъэкIэ захуигъазэри, рес-

публикэм къеблэгъа хьэщIэ лъапIэхэр 
пэшым щIэс хэм яригъэцIыхуащ. 

Абы къыщыпсэлъащ Адыгейм щIыхь 
зиIэ и сурэтыщI, шыкIэпшынэ щIыным 
хуэIэзэ ГъукIэ Замудин. 

- Къэбэрдей-Балъкъэрым щыпсэу 
адыгэхэм хуэдэ дыдэу кIахэмкIэ щып-
сэухэми IутIыжыр зыпащI щымыIэу 
фIыуэ  ялъагъу. Нобэ екIуэкI Iуэху да-
хэхэм Борис и псэр щыгуфIыкIыну сы-
що гугъ, - жиIащ абы.

УсакIуэ, литературэ критик, Урысейм и 
ТхакIуэхэм я зэгухьэныгъэм хэт Ак-
сёновэ Асият къыщыпсалъэм жиIащ  
ди щIыналъэр къызэрымыкIуэу фIыуэ 
зэрилъагъур. 

- IутIыжым и фэеплъ пхъэбгъур къы-
щызэIуахым, сэ телъыджэ гуэр си нэгу 
щIэкIащи, сывдэмыгуашэу схуэ шэчы-
нукъым. Пхъэбгъум дыщыбгъэ дыхьэм, 
сэ гу лъыстащ абдеж щызеуэ хьэндыра-
бгъуэ хужь цIыкIум. ЯпэщIы кIэ ар Къу-
махуэ Мухьэдин и Iэм тетIыс хьащ, 
иужькIэ ипхъу Дадий и дамэм тесу 
 слъэгъуащ. Си щхьэфэцым зиIэтат а 
дыкъикъэхэм. Апхуэдэхэм деж хьэн-
дырабгъуэ плъагъуныр фIыуэ жа Iэ, ар 
къыщIэнахэм зэрахуэарэзым и щыхьэту 
къалъытэ, - жиIащ Аксёновэм.

СыхьэтитIым щIигъукIэ екIуэкIа спек-
таклым щIэсхэр зэм нэщхъейт, зэм 
 гуфIэрт, зэми гупсысэм хэхуэрт. Сэ псом 
хуэмыдэу сызыIэпишэу сызэдэIуар 
 Борис и бзэрщ. ШыкIэпшынэм фIыуэ 
тешэщIа бзэпсхэм кърагъэкI макъамэ 
телъыджэм хуэдэу, Борис и псалъэхэр 
адыгэлъыр къуэпсу зрикIуэм кIуэцI-
рыжырти, гупсысэр кърагъэблырт. Зэм 
лъыр ирихужьэу, зэми зэтрауIэфIэжу… 
Борис и бзэр къулей къудейкъым, ар 
анэ дэлъхубзэм и псынэм хэIубэу и 
IэфIыр зи Iупэм къытена пэлъытэу 
бзафIэщ. Псалъэ хэп лъыхьакIэ, адыгэ 
дунейм  къигъэув мардэм щIэзыкIа 
гупсысэкIэ абы емрэ фIымрэ, къекIумрэ 
къемы кIумрэ зэ хэхауэ къыдбгъэделъ-
хьэ. Дэ къытхуэнэжыр дыIэбэу къэтщтэ-
ну ар къудейрщ!..

ЦIыху. ТхакIуэ. ЩIэныгъэлI

IутIыжым ехьэлIа дауэдапщэхэм па-
щэу бадзэуэгъуэм и 15-м Къэбэрдей-
Балъкъэрым Гуманитар къэху тэ ны-
гъэхэмкIэ и институтым ще кIуэ кIащ 
«ЦIыху. ТхакIуэ. ЩIэныгъэлI. Борис и 
творчествэм иIэ щхьэхуэныгъэхэр» 
фIэщыгъэм щIэт хэгъэгу щIэныгъэ 
конференц. 

Борис теухуа гукъэкIыж дахэхэмкIэ 
къызэIуихри, ар иригъэкIуэкIащ тхыдэ 
щIэныгъэхэм я доктор, профессор, 
 КъБЩIКъИ-м и унафэщI Дзэмыхь 
 Къасболэт.

Дзэмыхьым жиIащ нобэрей щIэ ныгъэ 
дунейм хэт нэхъыжьыфIхэм ящыщ куэд 
Борис зэрыдэлэжьар, цIыхугъэкIи, щIэ-
ныгъэ и лъэныкъуэкIи фIы дыдэу зэ-
рацIыхур. IутIыжым и  гъащIэ гъуэгуанэр 
къызэхуэсахэм ягу къигъэкIыжри, ар 
щхьэхуэу къытеувыIащ Борис и щIэ-
ныгъэ лэжьыгъэ хэмрэ абы анэдэлъхуб-
зэм хуищIа хэлъхьэныгъэмрэ. 

Горький Максим и цIэр зезыхьэ Ли-
тературэ институтым и егъэджакIуэ 
 Куллэ Виктор псалъэ щратым, езыр 
щылажьэ институтым Лъэпкъ литера-
турэхэмкIэ  курсхэр гъэ  къакIуэ къы-
щыщIэдзауэ ирагъэкIуэкIын зэры-
щыщIа дзэжыр жиIащ. 

Лъэпкъ литературэхэм я кууагъымрэ 
щIэщыгъуагъымрэ щхьэхуэу къытеу-
выIащ Куллэ Виктор. И псалъэхэм я 
щыхьэту къигъэлъэгъуащ илъэс зыб-
жанэ хъуауэ езыри хэту «Урысейм ис 
лъэпкъхэм я иджырей литературэ» фIэ-
щыгъэр иIэу къыдагъэкI антологиехэм 
(усыгъэм, прозэм, драматургием  ейхэр 
дунейм къытехьащ) ихуа тхакIуэ-уса-
кIуэхэр. Къапщтэмэ, драматургием и 
антологием IутIыж Борис и «Кушы-
купщыр» итщ.

IутIыж Борис и тхыгъэхэм езым  яхуиIа 
щытыкIэм тепсэлъыхьащ филологие 
щIэныгъэхэм я доктор Гъут Iэдэм. Абы 
жиIащ IутIыжым и дуней еплъыкIэ 
щхьэхуэм къищынэмыщIауэ, грамма-
тикэ и лъэныкъуэкIэ езым и хабзэ 
пыухыкIа зэриIэжар.

- Лъэпкъ къэс иIэщ лъэныкъуэ куэдкIэ 
зэфIэкIышхуэ зыбгъэдэлъ цIыху хэр. 
Адыгэм и дежкIэ IутIыж Борис апхуэдэу 
къысщохъу. Абы и гъэлъэ гъуэныгъэм 
сыщеплъам сфIэгъэщIэгъуэну куэд 
зэпэсплъыхьащ. ПкIыгъэхэр дахэ 
 къудейкъым, ахэр Iэзэ дыдэу щIащ. 
Лъэпкъ IэщIагъэр, литературэр езы-
гъэфIэкIуа адыгэ тхакIуэм теухуа 
Iуэхухэм сфIэфIу сыхэтщ. Театрым 
щытлъэгъуа спектаклыр зэре кIуэкIар 
адыгэбзэми, артистхэм я джэгукIэмкIэ, 
зыщIыкIэмкIэ къызгурагъэ Iуащ зытеу-
хуар. Драмэмрэ пкIыгъэм рэ зызо-
гъэщхь, тIури гъащIэм щыщ теплъэ-
гъуэщ, тIуми куууагъ яIэщи. Абы къы-
хэкIыу жысIэну сыхуейт IутIыж Борис 
IэкIи псэкIи зэрыусар, - жиIащ Аксёновэ 
Асият.

«Горянка» газетым и редактор нэ-
хъыщхьэ Къаныкъуэ Заринэ IутIы жым 
теухуауэ къыщыпсалъэм Борис лъэп-
къым дежкIэ игъэзэщIа мыхьэ нэм, ар 
зыIууа гугъуехьхэмрэ лъэпощхьэпо-
хэмрэ я гугъу ищIащ. 

- Си насып кърихьэкIри, илъэс 14-кIэ 
сыдэлэжьащ Борис. А зэманым ар 
жьыпэу схуэхъуащ жысIэмэ, сыщыуэну-
къым. ЗгъэщIагъуэрт абы хэлъ къарур, 
къыпэувхэм къахуигъуэт бгъэ ды хьэкIэр. 
Абы и гушыIэ дахэм ар куэд дыдэм 
 къригъэлауэ къысщохъу. Быдэу сыщо-
гугъ ямыгъэуву къэна и пьесэхэр театр 
утыкум щытлъагъуну.

IутIыжыр къыттеубгъуаууэ жыхуаIэу 
къызэрыддэлэжьа щIыкIэм и псэм и 
 хуабагъымрэ ар цIыхушхуэу зэры щы-
тамрэ къагъэлъагъуэ, - жиIащ Къаны-
къуэм.

ЩIэныгъэ конференцым IутIыжым и 
драматургием, адыгэ бзэщIэныгъэм 
 Борис хуищIа хэлъхьэныгъэм, и усы-
гъэхэм яхэлъ щIэщыгъуагъым абы и 

тхыгъэхэм гушыIэм щиубыд увыпIэм, 
нэгъуэщI куэдми ятеухуа доклад гъэ-
щIэгъуэнхэр щащIащ.

Зэрэгъыж къуажэм

Борис и щIыхьыр зыгъэлъапIэ 
 гу пым адэкIэ яунэтIащ ар къыщалъ-
хуа Зэрэгъыж жылэжьым. 

Шэрэдж муниципальнэ щIыналъэм, 
къуажэ администрацэм я лIыкIуэхэр 
 зыпежьа хьэщIэхэр япэщIыкIэ яшащ 
 Борис и цIэр зезыхьэ курыт еджапIэм. 
Абы и пэIущIэ пэшым школакIуэ цIыкIу-
хэм ягъэхьэзыра теплъэгъуэхэр ща-
гъэлъэгъуащ, я къуажэгъу щэджащэм и 
усэ къы хэхахэм къыщеджащ. ИужькIэ 
хьэ щIэ хэм зыщрагъэплъыхьащ IутIы-
жым и псалъэрэ IэрыкIкIэ гъэнщIа 
еджапIэм.

АдэкIэ хьэщIэхэр щыIащ Борис и 
 Iуащхьэу къалъытэ, абы и фэеплъу  мы-
вэшхуэ зытрагъэува щIы пIэм. Къуажэм 
къыхэплъэу тесу, и тхыгъэ куэдым я 
 лъащIэр къыщригъэ хъуар абдежу езы-
ми Iэджэрэ жиIэжащ. Аращ абы и уэсят-
кIэ и псалъэхэр зыте дза мывэшхуэр а  Iу-
ащхьэм щIы трагъэувар.

Абдеж щытепсэлъыхьащ Зэрэгъыж 
къыдэкIа цIыху цIэрыIуэхэм. Къэралым, 
республикэм и щIыналъэ зэмы лIэу-
жьыгъуэхэм къикIа хьэщIэхэр зэ хуэ-
зышэса IутIыж Борис адэжь щIыналъэм 
теухуауэ итха усэхэм къыщеджащ, я 
 къуажэгъум зэрыригушхуэр, абы и щIы-
хьыр я гуапэу зэрагъэлъапIэр жаIащ 
жылэдэсхэм.

Фэеплъым удз гъэгъахэр тралъ хьэ ри, 
тхакIуэм дакъикъэкIэ хуэщыгъуащ.

IутIыж Борис траухуа дауэдапщэхэм я 
кIэух Iыхьэу, гупыр щыIащ Зэрэгъыж 
 къуажэм ЩэнхабзэмкIэ и унэм.

Шэрэдж щIыналъэм и админист-
рацэм и лIыкIуэхэр къыщыпсалъэм 
 жа Iащ Борис хуэдэ къазэрыхэкIам 
 зэ ры ригушхуэр, и IэдакъэщIэкIхэр фIы-
гъуэшхуэу къызэралъытэр. 

- Ингушым сыкъикIыу Къэбэрдей- 
Балъкъэрым сыкъэзышар IутIыжым 
хуэсщI пщIэшхуэрщ. «Куэд къэзымы-
гъащIэу куэд зыхузэфIэкIа», зыху-
жаIэхэм ящыщщ Борис. Абы и тхы-
гъэхэм гупсысэ куу щыпхышащ, ауэ 
 нэхъыщхьэр цIыхухэм я щыуагъэр 
яхуэдгъэгъуу, къыдгурыIуэу дып сэун 
 зэ рыхуейрщ. Сыщогугъ абы уэсят 
 папщIэу къигъэна и Iэужьыр флъытэу, 
абы и Iущыгъэм фытету фыпсэуну, - 
жиIащ литературэ критик, Ингуш 
 Республикэм и ТхакIуэхэм я зэгухьэ-
ныгъэм и тхьэмадэм и къуэдзэ Накос-
тоев Хаваш.

КъыкIэлъыкIуэу псалъэ иратащ 
КъШР-м и цIыхубэ усакIуэ Шыбзыхъуэ 
Ларисэ.

- «ЦIыхухэм насып къахуэзылъы-
хъуэрщ насыпыфIэ хъуну зыхуэфа щэр», 
- жаIэу щытащ нартыжьхэм. Сэ сызэ-
реплъымкIэ, а псалъэхэр и гъащIэ 
 гъуазэу псэуащ IутIыжыр. ЦIыхур 
къэпцIыхун папщIэ къыщалъхуа щIы-
налъэм укIуэн хуейуэ жаIэ, абы и мыхьэ-
нэр къыщызгурыIуар Борис и адэжь 
 къуажэм сыкъыдыхьа иужькIэщ. ЩIы-
уэпс телъыджэ, цIыху гъэщIэ гъуэнхэм-
кIэ бей щIыпIэщ мыр. Лъэпкъ насыпым 
зэ рылъэпкъыу щIэбэны фынукъым, ар 
хуэныкъуэщ и Iуэху дэзыгъэкIыну лIы-
хъужьхэм, ухуейрамэ, лIы хъыжьэхэм. 
Лъэпкъым апхуэ дэ хуэхъуауэ къызо-
лъытэ IутIыж Борис, - жиIащ Шыбзы-
хъуэм.

Пшыхьым IутIыж Борис и «Фыкъе-
благъэ, Зэрэгъыж» тхыгъэм щыщ 
 пы чыгъуэ «Нур» театр студием хэтхэм 
ща гъэзэщIащ, «Нартхэм я дыгъэм» 
щыщ Iыхьи къызэхуэсахэм я пащхьэ 
гъэщIэгъуэну ирахьащ, Къулхэ Амиррэ 
Ланэрэ уэрэд зыбжанэ ягъэзэщIащ 
IутIыж Борис и псалъэхэр щIэлъу. 

Пшыхьыр зэрызэхуащIыжа «Зэрэ-
гъыж» уэрэдыр театр теплъэ иIэу дахэ 
дыдэу ягъэуват Къул зэщхьэгъусэхэм. 

Iуэхум и жэрдэмщIакIуэхэмрэ абы и 
гъэзэщIакIуэхэмрэ фIыщIэ псалъэкIэ 
захуигъэзащ «Адыгэ унэ» тыкуэн-му-
зейр зыгъэлажьэ IутIыж Мэжид. И 
 псалъэхэм я кIэухыу, Борис и усэ са-
тырхэм къыхина мы джэ псалъэхэр 
жиIащ Мэжид:

«Зыхэдывгъалъхьи щымыIа лIыгъэ,
ДыкъыщIэвгъэкIхэ зэрамыгугъэу!»

Пхъум и псалъэ

Республикэм щекIуэкI Iуэхугъуэхэм 
ятеухуауэ и Iуэху еплъыкIэмкIэ къыддэ-
гуашэмэ ди гуапэу дэ зыхуэдгъэзащ 
IутIыж Борис ипхъу нэхъыщIэ, фило-
логие щIэныгъэхэм я кандидат IутIыж 
Лалуцэ.

- Зы псалъэкIэ, зы IуэхугъуэкIэ ди адэм 
утепсэлъыхьыну гугъущ, абы и дуней 
 тетыкIар зэрыщыту дэркIэ щапхъэщ. 
Мы махуэхэм екIуэкI Iуэхухэм папщIэ 
фIыщIэ лей яхуэсщIыну сыхуейщ ар 
къызэзыгъэпэщахэм. Си гугъэщ и псэр 
щыгуфIыкIыну. Ди адэм и щIэи ныр и 
унагъуэм и закъуэкъым зыхуэгъэзар, 
лъэпкъым зэрыщыту къытхуигъэнауэ 
къызолъытэ. Сыт щхьэкIэ жы пIэмэ, и 
унагъуэм хуэдэу ар и лъэпкъми хуэ-
псэуащ, абы и натIэ хъуамрэ и къэкIуэ-
нумрэ егупсысу. 

Си кандидат лэжьыгъэр зытеухуар си 
адэм и гушыIэ тхыгъэхэрат. Абы се-
лэжьын щIэздза иужькIэщ и куууа-
гъымрэ щIэлъ щIагъыбзэмрэ нэсу къы-
щызгурыIуар. Псоми зэращIэщи, ди 
адэр цIыху гушыIэрейт. ГъащIэм и да-
хэрат нэхъыбэу илъагъур. ИтIанэ, ар 
щытхэкIэ, зэм гушыIэ, зэм тхыгъэ нэщ-
хъей итхырт. «Си щхьэр зым ета мыхъун 
щхьэкIэ, гущIыхьэмрэ гушыIэмрэ зэ-
блызодз», - жиIэрт. Ауэ щыхъукIи, абы 
сытри гушыIэм хуигъэкIуэжырти, я нэхъ  
жагъуэ пщыхъуа Iуэхури  къыбди-
гъэпсынщIэрт, - жеIэ Лалуцэ.

ЩОМАХУЭ  Залинэ.

Сурэтхэр  Къарей Элинэ  трихащ. 

IутIыж  Борис  и  дуней  телъыджэ

ГУПСЫСЭ инхэр игъащIэми къахуогъэIурыщIэ, ауэ 
щхьэм IурыщIэ щыхъуа гупсысэ дэтхэнэми  игъуэ-  
тыркъым ахэр зэрыхуэн псалъэрэ псэлъафэрэ. Яхуэ-
фащэ жыIэкIэрэ ухуэкIэрэ. Бзэм и пкъыр зы гъуэта 
гупсысэхэмрэ  ар  ямыгъуэту   бзэхыжахэмрэ  зэпэплъыт-
мэ, зыгъуэтар - зы ткIуэпсым хуэдэщи, зы мыгъуэтар - 
тенджызым хуэдизщ. АтIэми, щыIэу къы щIэкIынукъым 
илъэс мин бжыгъэкIэ лъэпкъыр зыщIэпсэукIа бзэм 
пхуимыгъэзэгъэн гупсысэ…

«Даут» къызыхэпщIыкI хъунур ар къызыхэпIущIыкIа 
мывэ джей Iыхьэм и закъуэтэкъым. Апхуэдэ мывэ 
джейхэр дунейм тезщ. Абыхэм ящыщ дэтхэнэми 
ехъу мэ «даут» ещхь телъыджэ бжыгъэншэхэр. А те-
лъыджэхэр поплъэ Тхьэм къахуигъэщIыну скульптор 
Iэзэхэм. Мывэ зэщIэзыIулIахэм къаIэщIэзгъэкIыфыну 
Мике ланджелэхэм…

Бзэри апхуэдэщ. Бзэми ехъумэ къызэIухын хуей щэху 
хьэлэмэтыщэхэр. НаIуэ къэмыхъуа телъыджэ бжы-
гъэншэхэр…

ИIэщ апхуэдэ телъыджэхэмкIэ гъэнщIа къару ин 
ди адыгэбзэми. Поплъэ адыгэбзэр а къару щэхухэр 
къэзыхутэну тхакIуэхэм. ГурыщIэм и плIанэпэ дэтхэнэ-
ми дэпшытIэ хъууэ ди бзэр тIатIийм ещхь зыщIыфы ну 
тхакIуэхэм. Iу бахъэм ихь гупсысэ нэхъ къэубыдыгъуей 
дыдэхэри адыгэбзэкIэ къэзыпхъуэтэфыну тхакIуэхэм…

Хэт ищIэрэ, уахътыншэ хъуныр адыгэбзэмрэ а бзэм-
кIэ къагъэщI ди литературэмрэ я насып къихьмэ… 
 Къихьынуи дыщогугъ! И насып апхуэдэ къимыхьынкIэ 
гурыщхъуэ зыхуэпщI бзэм уритхэныр, куэд зымыкIу-
ну къыпщыхъу литературэкIэ лъэпкъ псо бгъэхьэу-
леиныр  икIагъэщ…  НтIэ, апхуэдэ насып адыгэ тхыб-
зэм  игъуэтрэ лIэщIыгъуэрыбжэурэ къэкIуэнум хэба-
къуэу щIидзэмэ, ди нобэрей хъуэпсапIэхэр щыхьэщIэ 
зэманым псэунухэр зэгуэр щIэгуфIыкIыурэ иджырей 
тхыгъэхэм къеджэнщ, ди бзэ къэгъэIурыщIыкIэхэри 
 сабий псэлъэкIэм ирагъэщхьынщ…

Сыту я насып а ди хъуэпсапIэхэр щыпэкIу зэманым 
псэуну адыгэхэм! Сыту я насып!.. Тхьэм апхуэдэу хъу-
ну къыщIигъэкI!

IУТIЫЖ  Борис.

кэ … Иринэ. 43. ЦIыху зэтетым, 
хабзэ зыхэлъым хуэгъэзауэ 
а псалъэр къагъэсэбэп. 46. 
Махъ сымэ къызыхащIыкI зэхэ-

10. … псэумэ, пыIэ щыщIэр-
къым. 12. ЧнутIым нэгъуэщIу 
зэреджэ. 14. Щыгъын фIэдза-
пIэу къудамэ куэд зытет пкъо. 
15. Щхьэгъубжащхьэр … защIэ 
хъуащ. 17. Цы закъуэ. 18. Къэ-
бэрдей-Балъкъэрым илъэс 
куэдкIэ щылэжьа, щыпсэуа, 
мы гъэм зи ныбжьыр илъэс 
60 ирикъу усакIуэ, журналист, 
КъШР-м къыщыдэкI «Черкес 
хэку» газетым и редактор нэ-
хъыщхьэ … Увжыкъуэ. 20. Щы-
гъын Iуэхум пыщIа IэщIагъэлI. 
21. Къэбэрдей усакIуэ, КъБР-м 
и ТхакIуэхэм я зэгухьэныгъэм 
и тхьэмадэу щыта. 25. Удз, 
купсэ кIыхьрэ кунэщIу. ЦIыхум 
яшх. 26. Мэш хьэуазэ. 30. Зи 
кIапэ лъэныкъуэм фIэгъэнапIэ 
иIэ бжэгъу кIыхь. 31. ХьэкIэк-
хъуэкIэ. 35. Iэщым хузэхащIэ 
Iус. 36. И … Тхьэм къибгъэ-
жащ (фIы зэхъулIам хужаIэ). 
39. Гъэгъа хужь Iэрамэ да-
хэхэр къызыпыкIэ жыг. 40. … 
къызэрыхъуу, сабийхэр уэра-
мым къыдэужьгъащ. 41. Уна-
гъуэ псэущхьэ щхьэзыфIэфI. 
42. КъуийцIыкIу бзаджагъэкIэ 

 Зэхэзылъхьар 
МЫЗ  Ахьмэдщ.

Шхум  хэгъэпцIыхьа
хугу  гъэлыгъуа

Хугу лъэсар Iэнэм тракIутэри 
ягъэжэпхъ, итIанэ мыIув дыдэу, 
зэхэлыгъукIын щхьэкIэ, шыуа-
ным иракIутэри, пэшхьэкум 
трагъэувэ. МафIэр ешэхауэ, 
чымчыркIэ зэIащIэурэ тхъуэплъ 
дахэ хъуху ягъэлыгъуэ. ИтIанэ 
тIэу-щэ щIагъэпщ. Хугу гъэлы-
гъуар шэ ягъэпщтым хакIутэри, 
чымчыркIэ зэIащIэурэ къагъа-
вэ. Хугум шэр фIыуэ зыщIи-
фауэ, къэпщауэ, ху бэлам 
ещхьу щытщ. 

Шэр хьэкум къытрахыж, 
ягъэуп щIыIу, шхупцIатэ ират-
ри, хуэсакъыурэ зэIащIэ, хьэ-
дзэхэр ямыкъутэн, ямыпIытIын 
щхьэкIэ. ЗэщIауфэжри, пцIэн 
папщIэ хуабапIэ ягъэув. Шху 
пцIар хуэсакъыурэ зэщIах, щIы-
IапIэ ягъэуври, ягъэдий. 

ЗэрызэщIэлъу фалъэ куу м 
ира   кIэри, Iэнэм трагъэу-

ЦIыхум хуэпщIэр щыгъупщэжми, епщIэр щыгъуп-
щэжыркъым.

Куэду плъэгъуа псоми ухэдэу щIыбодзэ.
Джэдым псы есэкIэкIэ бабыщыр иригъаджэрт.
Псори зэхуэдэу фIыуэ зылъагъуф щыIэкъым.
Уимыпсэугъу и чысэ уи псэр зэи иумылъхьэ.
Хэхъуэ зиIэм хъуэхъу хужаIэ.
ХьэщIэу укIуарэ унэгуащэм зрилъэфыхьмэ, лIыр 

гу за вэрэ фызымкIэ плъэреймэ, кIыхьлIыхь зу мы-
щIу къыщIэкIыж.

Уи нэр изыщI псори пэжым хыубжэ хъунукъым.
УзыфIрэ зауэфIрэ щыIэкъым.
Факъырэм хэдэ ищIмэ, ар факъырэжкъым.
Сыт хуэдэ лъагагъми и къежьапIэр щIылъэращ.
ФIым къыхуэмышэр Iейм къеху.
Мы зэзымыпэсым мыIэрысэ хуэфащэкъым.
Къыупсэлъынур зэлъытар узэпсалъэращ.
Уи псалъэри уи мылъкум хуэдэу зэгъэзэхуэн 

 хуейщ.
Сабий макъхэр уи пщIантIэм къыдэIукIмэ, ууна-

гъуэ насыпыфIэщ.
Напэ зимыIэр бгъэукIытэну ухуемыжьэ - укIы-

тэжынур уэращ.
ЦIыхухэр къыпхуэныкъуэу къыпкIэлъыкIуэмэ, уэ 

иджыри укъулейщ.
КIУРАШЫН  Алий.

Гум  имылъ  жьэм  къиIуатэркъым

КъыпкIэлъымыкIуэм узыкIэлъигъэкIуэ-
нукъым.

Нэмысым насып къыдокIуэ.
Гъуэгур бэкъуэным хегъэщIри, щIыхуэр 

тыжыным еух.
Уэсыбэ гъэ бэвщ.
Хуэмыху и Iуэху махуитху и пIалъэщ.

ЗЫ ЩIАЛЭ бзаджэ ежьащ: «Гъуэгум зыгуэр 
 сыщрихьэлIэмэ, схъунщIэнщ», - жери. Мэз лъа-
пэм нэс ри, чыцэм хэтIысхьащ. Чыцэм здыхэсым, 
выгу къилъэгъуащ. Гублащхьэм зы лIыжь дэсщи, 
мэщхьэукъуэ. ЛIыжь цIыкIум витIыр фIихун му-
рад ищIащ  щIалэ бзаджэм. Лъахъстэн вакъитI 
 лъы гъти, гъуэгум трилъхьащ, лъэбакъуищэ хуэдэкIэ 
зэпэ щIих ри. Езыр чыцэм хэтIысхьэжащ. ЛIыжьым 
и щхьэр къыщиIэтым, гъуэгум  телъ лъахъстэн ва-
къэр илъэгъуащ.

- Вакъэ лъэныкъуэр сыту сщIын? - жери лIыжь 
цIы кIур вакъэм блэкIащ, лъэбакъуищэ нэхъ имы-
кIуауэ вакъэ лъэныкъуэм ирихьэлIащ. 

Выгур къигъэувыIэри, лIыжь цIыкIур гублащхьэм 
къыдэкIащ. 

- НетIэреймрэ мыбырэ зэгуэгъущ, згъэзэжынщи, 
вакъэ лъэныкъуэр къэсщтэнщ, - жери вакъэ лъэны-
къуэм тригъэзащ лIыжь цIыкIум, выгур гъуэгум 
къытринэри. ЩIалэ бзаджэр зэщэр арати, витIыр 
щIигъэхури, мэзым хихуащ. 

ЛIыжьым къигъэзэжащ. ВитIыр игъуэтыжакъым. 
Щимыгъуэтыжым, лъахъстэн вакъитIыр ихьри и 
унэ кIуэжащ: 

- Вы къэсхунщи, гур сшэжынщ, - жери. 
Ежьэжауэ, шу гуп кърихьэлIащ лIыжь цIы-                

кIум. 
- Фысакъ, - яжриIащ шу гупым. - Гъуэгум дыгъу 

щызоуэ: си витIыр сIэщIагъэкIащ. 
ЛIыжь цIыкIум къыщыдыхьэшхри, шу гупыр блэ-

кIащ, псы Iуфэм нэсри епсыхащ, жэщ къатехъу-
ати. Мэл яукIри, лэгъупыIэмпIэ зэфIадзащ. Шыр              

х ъу ным хаутIыпщхьащ, зы плъыр бгъэдагъэувэри. 
- Сакъ! - жари плъырым и тхьэкIумэр хуаIуэнтIащ. 

- Шыр ебгъэхумэ, лIыжь цIыкIум дыщIэбгъэхьэ-
жащ. 

ЛIыжь цIыкIум и витIыр зыхуа щIалэ бзаджэр 
мэзым къыхэтIысхьауэ шу гупым къеплъакIуэрти, 
щIакIуэ зытриубгъуэри, шыр хэзыгъэпщ плъырым 
къыбгъэдыхьащ.

- Лыр ващ, - жриIащ плъырым, - уэ уедзэкъэху, сэ 
шыр хэзгъэпщынщ.

Плъырыр гупым яхыхьэжащ. ЩIалэ бзаджэм 
шыр къызэщIикъуэри, мэзым хихуащ. 

Гупым щахыхьэм, плъырым къеупщIащ: 
- Шым щхьэ укъыбгъэдэкIа? - жари. 
- ЩIалэ нэвгъэкIуати, шым къыпэрызнэри сы-

къыбгъэдэкIащ, - жиIащ модрейм. 
- НэдгъэкIуакъым! Шыр ебгъэхуащ! - жари зэ ре-

хьэжьащ. Гупыр шым лъыхъуэху, шыр быдапIэ щи-
гъэзагъэри, щIалэ бзаджэм къытригъэзащ, лыр 
вати, лэгъупым къыхихри, лэпсым зы щIакIуэжь 
 хидзащ, лыр фэм кIуэцIишыхьри, мэзым хыхьэ-
жащ. 

Нэху щыху шым лъыхъуэри, гупым къагъэзэжащ: 
шыри ягъуэтыжакъым, лыми хэкIыжауэ къы щIэ-
кIащ. 

- Зив яхуа лIыжь цIыкIум дыщIэнэкIащ, - жаIащ 
гупым. - Нэхъеиж къызыщыщIар дэращ, - жари 
ежьэжащ, щхьэж и уанэ и плIэм ирилъхьэри.

ЛIыжь цIыкIум и витIымрэ шу гупым я шымрэ 
 къихури, щIалэ бзаджэр нэхущым я пщIантIэ дыхьэ-
жащ.

Хъыбар 

ХьэжыкъуэкIэ зэджэ лIым Лыхь 
лъэпкъым и нэхъыбапIэр къытехъукIащ. 
Я тхыдэр къы щежьэри абы и дежщ. Зэры-
жаIэжымкIэ, Хьэжыкъуэ зы къуэш иIащ 
- Бакъджэрий. Ар Абхъазым щыпсэуащ. 
Хьэжыкъуэ мызэ-мытIэу абы дэIэпыкъу-
ащ, бийхэм ящихъу мэу. Бакъджэрий бын 
къыщIэхъуакъым. Езы Хьэжыкъуэ зы къуэ 
иIащ - Хьэсанэ. Хьэ санэ къуитI къыдэхъуащ 
- Ильясрэ Беслъэнрэ.

ХЬЭЖЫКЪУЭ нэгъэсауэ зауэлI хахуэт. Ар 
зыдэс къуажэм джаурхэр къытеуэну мурад 
ящIащ зэгуэрым. Хьэжыкъуэ тхьэгурыма-
гъуэ хьэл гуэрхэр хэлъти, ар къыщищIэм, Iэ-
щэ рэ гъуэмылэрэ къищтэри, бгъуэнщIагъыр 
тIы сыпIэ ищIащ. Ар здитIысыкIа щIыпIэм 
 укъиплъмэ, бийхэр къызрикIуэну гъуэгур, уи 
пащ хьэм илъым хуэдэу, плъагъурт.

Биидзэм шууитху къахэкIри, тIасхъэщIэх 
 къежьащ. Абыхэм ящыщу Хьэжыкъуэ плIыр 
иу кIащ, етхуанэр иутIыпщыжащ: «Уи гъусэхэм 
ямыгъазэмэ, мыбыхэм я махуэр къазэрыхуэз-
гъэкIуэнур ягурыгъаIуэ», - жиIэри. 

Шу иутIыпщыжам яжриIэжащ и гъусахэм я 
щхьэ кърикIуари ямыгъэзэжмэ, езыхэм къа-
щыщIынури.

АрщхьэкIэ джаурхэм икIуэтыжын яда-
къым: «Дзэ псор а зым дытемыкIуэну ара?!» 
- жа Iэри, къуажэм теуэну ежьащ. Хьэжы къуэ 
 бгъуэнщIагъым къыщIэукIыурэ дзэр зыры-
зыххэу зэтриукIащ.

Мис апхуэдэу хахуэу щытащ Лыхь лъэпкъыр 
къызытехъукIыжа Хьэжыкъуэ. Мы хъыбарым 
егъэлеиныгъэ гуэрхэр хэлъынкIэ хъунущ, ауэ 
иджыри къыздэсым Лыхь лъэпкъым адыгэлI 
нэсым хужаIэр: «Нэгъэсауэ Хьэжыкъуэщ».

Хьэжыкъуэ 1820 гъэм дунейм ехыжащ. Чер-
кесск кIуэ гъуэгур щащIым, абы и мывэ сыныр 
якъутащ. Абы и къутахуэхэр зыкъомрэ щахъу-
мащ Локъуажэ (Красный Восток) щыпсэуа 
Лыхь Урысбий и лъапсэм.

Зытхыжар 
ЛЫХЬ  Людмилэщ.

Телъыджалъэ

Чэнджэщ пщыкIубгъу
Италием щыщ бзылъхугъэ Марие Монтессори 

етIощIанэ лIэщIыгъуэм и педагогикэм хэлъхьэны-
гъэшхуэхэр хуищIауэ щытащ. И къэралым и тхы- 
дэм япэ дохутыр цIыхубзу хэувэри, и гъащIэ псор 
сабийхэм яхуэлэжьэным триухуащ. Абы къызэри-
гъэпэщащ сабийхэр сыт и лъэныкъуэкIи зыужьы-
ныгъэрэ зэкIуныгъэрэ яхэлъу къэхъун папщIэ зи-
хуэдэ щымыIэ системэ, адэ-анэхэм папщIэ зэхи-
гъэуващ гъэсэныгъэмкIэ фIыгъуэшхуэ зыпылъ чэн-
джэщ щхьэпэ кIэщIхэр. КъызэрыгуэкIыу, итIанэми, 
Iущагъышхуэ къахэщу.

Абыхэм ящыщу зыбжанэ нэхъ мыхъуми фытетмэ, 
фи сабийхэмрэ фэрэ куэдкIэ нэхъыфIу фызэху-
щы тынущ, езыхэри фIы зигу илъ цIыху зэтету 
къэтэджынущ.

Мис ахэр:
1. Сабийр илъагъум егъасэ.
2. Сабийм ныкъусаныгъэ къыхуагъуэтреймэ - дагъуэ 

къилъыхъуэу йосэ.
3. Сабийм щIэх-щIэхыурэ щытхъумэ - фIыр къилъа-

гъуу йосэ.
4. Сабийм бииныгъэ хэлъу убгъэдыхьэмэ - зэуэрей 

мэхъу.
5. Сабийм пэжыгъэкIэ бгъэдэтмэ - захуагъэ зыхелъ-

хьэ.
6. Сабийм щыдыхьэшхреймэ - щтэIэщтаблэ, гуш-

хуэныгъэншэ мэхъу.
7. Сабийр шынагъуэм пэIэщIэу къэхъумэ - дзыхь иIэу 

къотэдж.
8. Сабийм куэдрэ и напэ трахмэ - къуаншэу зибжы-

жу йосэ.
9. Сабийм арэзы дэхъуреймэ - и щхьэ игъэлъапIэу 

йосэ.
10. Сабийм хуагъэгъуреймэ, зэхащIыкIмэ - шыIэны-

гъэ зыхелъхьэ.
11. Сабийр ягъэгушхуэреймэ - игурэ и щхьэрэ зэте-

лъу къохъу.
12. Сабийр ныбжьэгъугъэм щIапIыкIрэ адрейхэр 

къызэрыхуэныкъуэр зыхищIэмэ - дунейм лъагъуны-
гъэр къыщигъуэтыфу йосэ.

13. Сабийм Iей хужывмыIэ - зэхихыуи зэхимыхыуи.
14. Сабийр фIым хуэузэщIыным фелIалIэ, иужькIэ 

Iейм зыужьыныгъэ щимыгъуэтыжын хуэдэу.
15. Сабийм зыкъыфхуигъазэмэ, сыт щыгъуи жиIэм 

фыщIэдэIуи, жэуап ефт.
16. Щыуагъэ зыIэщIэкIа сабийм пщIэ хуэфщIи, и 

щыуагъэр асыхьэту е иужькIэ зэригъэзэхуэжынщ.
17. Зыхуейр къэзылъыхъуэ сабийм фыдэIэпыкъу-

ну фы хьэзыр. Псори къэзыгъуэтам и дежкIэ нэрымы-         
лъагъуу фыщыт.

18. Сабийм япэкIэ имыщIар евгъащIэ. Абы щы гъуэм 
фи  хъуреягъыр гулъытэкIэ, тэмакъкIыхьыгъэкIэ, щэху-
гъэкIэ, лъагъуныгъэкIэ вгъэнщI.

19. Сабийм зыщыхуэвгъазэкIэ сыт щыгъуи фIы ев-
гъэлъагъу - фэ фIыуэ фхэлъым и нэхъыфIыр зыхев-
гъалъхьэ.

КЪРЫМЩОКЪАЛ  Маринэ.

Мы  зэзымыпэсым
мыIэрысэ  хуэфащэкъым

ЩIалэ  бзаджэ

Къармэхьэблэдэсхэм  
къаIуэтэж 

Хьэжыкъуэ

вэ. Нэхъ щашхыр гъэмахуэ 
шылэ, нэщI мазэхэрщ. Щхьэж 
зэрыхуейуэ фошыгъу е шыгъу 
халъхьэ.

Халъхьэхэр: шэ щIэмыхуу - г 
3000, хугуу - г 1000, шхупцIатэу 
- г 150-рэ, шыгъуу, фошыгъуу - 
узыхуейм хуэдиз.

Кхъуейлъалъэ

Ар шатэ зытемыха шэми 
зытехами къыхащIыкI. Шэр яз, 
ягъэпщт, псынщIэу зэIащIэурэ 
шху гуащIэ хакIэ. ЗэщIэкIыху, 
дакъикъэ 15 хуэдизкIэ, и щхьэр 
тепIауэ щагъэт. Шэ зэщIэкIар 
кхъузанэ щабэм иракIэри, 
шэжыпсыр щIагъэж. 

Шэжыпсым мырамысэ, мэ-
жаджэ ирипщI мэхъу, къурт, 
 къундэпсо къыхащIыкI. Кхъуей-
лъалъэр шатэ, фошыгъу хэлъу 
яшх. ЩIакхъуэ, лэкъум докIу. 
Абы нэмыщI кхъуейлъалъэм 
шхыныгъуэ куэди къыхэпщIыкI 
мэхъу.

Халъхьэхэр (цIыхуитI Iыхьэ): 
шэуэ - г 300, шхууэ - г 230-рэ.

«Адыгэ шхыныгъуэхэр» 
тхылъым къитхыжащ.

Бадзэуэгъуэм  и 10-м ди
газетым тета

псалъэзэблэдзым
и жэуапхэр:

ЕкIуэкIыу: 1. Дэлъху. 
3. КъуенцI. 5. Ажэгъуэмэ. 
7. Даур. 8. Псэху. 9. Кугъ-
уэ. 14. Арыкъ. 15. Убых. 17.        
Къыкъ. 18. Бжьыдзэ. 19. Нэд. 
21. Быж. 23. ЩIыхэу. 25. 
ЛIыжь. 26. Сахуэ. 27. Къу-
рыкъу. 32. Гущэ. 34. ИкIута. 
35. Лэпс. 36. КIэпIейкIэ. 37. 
МацIэ. 38. Нэхущ.

 
Къехыу: 1. Дадий. 2.             

Ху а  рэ. 3. Къуэпс. 4. ЦIаху-
цIэ. 6.  Гъуагъуэ. 10. Балъкъ. 
11. ЩIыIуб. 12. Абгъуэ. 13. 
Ахын. 16. Пыпхэ. 17. Къэб. 
20. Дыжь. 22. Жасы. 23. 
ЩIыхуэ. 24.  Уэркъ. 25. ЛIа-
къуэ. 28. Шхийм. 29. Пщае. 
30. ЩIасэщ. 31. Кхъуа кIэ. 
33. Елэн.

ЖыIэгъуэхэр

Гъэсэныгъэ

1 2

39 40

41 42 43 44 45

46

47 48

Налшык гуэлыр къалащхьэм и щIыпIэ нэхъ дахэхэм ящыщщ.


